
VASEGA LAITI 2018-2019 

 

AUKUSO 12, 2018 

Mataupu 1: O le Foafoaga (The Creation) 

Tusi Faitau: Kenese 1:1-10 

Ia malamalama le fanau pe o le a le ituaiga Atua na faia le lalolagi 

 

Fuaiupu tauloto: Sa soona nunumi foi le lalolagi ma ua gaogao, sa ufitia foi le moana i le pouliuli; na fegaoia‟i 

foi le Agaga o le Atua i le fogataiKenese 1:2 

Memory verse: Genesis 1:2 Now the earth was formless and empty, darkness was over the surface of the deep, 

and the Spirit of God was hovering over the waters.  

 

O mea e manaomia:(supplies) pepa mo latou galuega, vali lanueseese.  

 

Fesoasoani mo le faiaoga: 

Lesson Plan and methods 

 

O mea e faataua: (Major points)                             

*O ai na i ai ma le Atua i le amataga 

 *Ua fetalai atu le Atua ona tino mai lea o mea uma.  

*E fia aso na faia ai e le Atua le lagi ma le lalolagi? 

 *Ua silasila atu foi le Atua ua lelei mea uma. 

 

1.O le a le vaaiga a le tamaititi i le Atua (a child‟s perspective of God) 

O soo se tamaititi lava e sau i le aoga aso sa o se mea pueata poo se mea faalogo, o ata ma tala uma e faamatalaina ma 

tautala i ai le faiaoga e pu‟e ma faamau i le mafaufau o le tamaititi. E lē fesiligia foi e le tamaititi lona sa‟o ma lona sese. 

Ae o tala uma e faamau ma faasolo faapei o le ata tifaga i lona mafaufau. O le vaaiga foi a le tamaititi i le Atua o se 

tamaloa lapoa o loo nofo i le lagi, na sau o Ia ma fausia mea uma o loo i le lalolagi ma toe foi i le lagi. E tusa ma le 

mataupu i lenei taeao i le foafoaga ua fausia ai le manatu a le tamaititi o le Atua na te mafaia ona fai o soo se mea.  

 

2.Faamatalaina o le mataupu 

Ia faaoga le gagana faigofie e faamatalaina ai le lesona, ia faaoga foi foliga eseese ae maise upu ofo e faafaigofie ai. Ia 

taumafai lava ina ia fiafia ma ua‟i mai le faalogo a tamaiti i le taimi o le lesona. Ia taumafai e vave lau faamatalaina le 

lesona a‟o le‟i iva le tamaititi.Ia faaoga foi le faasologa o manatu autu e pei ona faatulaga atu, ma ia faamatalaina ini au 

lava upu.  

 

3. Faatinoina o le mataupu 

O a mea na faia e le Atua? (ia tofu le faiaoga ma lana vaega) E ave tamaiti i lenei taeao i fafo ma ni a latou taga pepa 

(plastic bags) Ia ave i lalo o laau poo luga foi o le mutia. Ia faataga tamiti e latou te aoina mai mea eseese e i ai ma‟a o 

atigi figota, o fasilaau ma isi mea. Ona tuu lea ia latou taga ma toe foi i le potu. Ia sasa‟a i luga o se fala poo le kapeta ma 

talanoa i mea na faia e le Atua. (ia manatua e le faiaoga mea e lei faia e le Atua e pei o simā, laupapa, o ta (alsphat) atigi 

fagu atigi apa ma isi. Ia  fai i tamaiti o mea na fai e tagata). Ia talanoa i tamaiti i mea na faia e le Atua. e fesoasoani lea i le 

ola o le tagata. Ia fai se lisi o mea na faia e le Atua e faaopoopo i mea na latou tauina mai. A maea ona tufatufa lea o pepa 

papa‟e e vali ai ata o mea na faia e le Atua ma ia talanoaina galuega a le tamaititi. Ia ave io latou aiga. 

Aoaoga:  
Ia lagona e le fanau le Atua a‟o latou faalogolog i mea ua latou talanoaina. Ia latou iloa ma malamalama o le Atua na 

fetalai ane ona tino mai lea o mea na ia finagalo i ai. E lei faaogaina ona lima e fai ai mea uma, sei vanaga ai le tagata; ae 

na ona ia fetalai atu ona tino mai lea. 

Tatalo:  

Lo matou Atua e, matou te faafetai atu aua na e faia mea uma lava moi matou. Faafetai na faia foi i matou i lou faatusa ina 

ia matou foliga atu ia te oe. Faafetai aua e te alofa mai pea ia tei matou i lea aso ma lea aso. Amene.  

 

************************************************************************************ 

AUKUSO 19, 2018 

Mataupu 2: O Atamu ma Eva (Adam and Eve) 

Tusi Faitau: Kenese 2:7-10 

Sini: Ia malamalama tamaiti na faia e le Atua le uluaôi tagata 

 
Fuaiupu tauloto:Ua faamoegaseina o Atamu e le Ali‟i le Atua, i le ua moe lava; ona toina lea  Kenese 2:21 

Memory Verse: Genesis 2:21 So the Lord God cause the man to fall into a deep sleep , and while he was sleep, he took 

one of the man‟s rib‟s and closed up the place with flesh   

 

Fesoasoani mo le Faiaoga; 

Lesson Plan and methods; 

 

O le vaaiga a le tamaititi ile Atua (a childôs perspective of God) 

1. o le mataupu o lenei taeao pe a faamatalaina i le mafaufau o le tamaititi o loo ua iloa ai le ulua‟i tagata na fausiaina. O 

le Atua foi i le mafaufau o le tamaititi o se tagata poto ma le maoa‟e lona tomai na ia tuufaatasia ai le tagata. e tutupu a‟e 

foi ona lagona ofo i le fausiaina o le tagata ma tuu i ai le manava. 

2. Faamatalaina o le mataupu:   

O ai na faia i tatou? (faatali mo tali) O soo se mea lava i lenei lalolagi na mafua mai lava i le Atua. Na fausia e le Atua 

mea uma lava e leai foi se mea e le‟i faia e ia. Na ia faia foi le uluai tagata; O Atamu ma Eva. Na faia i tatou e le Atua ma 

lona faamoemoe, o lona uiga oi tatou e taua lava i le silafaga a le Atua. 

 

O mea e manaomia (supplies) Pepa mo latou galuega, o vali, markers, glitter, seleulu  

 

O manatu efaataua:  (Major Points)  

*Na faia e le Atua le tagata  

*Na feoai le Atua ma le tagata  

Na faia e le Atua 

le lagi ma le 

lalolagi  

*Ua le usitai le tagata i le Atua  

*Ua tuliesea le tagata  

*Ua folafolaina le faaolataga mo le tagata (Iesu) 
 

Na faia i tatou e le Atua 
(Ia manatua lau Tusi Paia e faaali i tamaiti i le taimi o le lesona)  O fea na tatou omai ai? (faatali moni tali). Masalo o le a 

e faalogo i nisi tamaiti e faapea mai, na omai mai le fale, pe faapea mai foi, na omai mai i o latou matua; etc.) Ioe na tatou 

tutupu mai io tatou matua, na tutupu mai i latou mai o latou matua. Ae toute iloa, ofea na tutupu mai ai le uluai tagata 

(faatali mo ni tali) Ioe” na tutupu mai le Atua” ua fai mai le Tusi Paia (faaali lau Tusi Paia)  ñna faia e le Atua le uluai 

tagata mai le efuefuò. 
Ua ia faaigoa foi ia te ia “o Atamu” mulimuli ane na faamoe e le Atua Atamu ma se‟i mai le ivi asoaso ma fausia ai le 

fafine ma ua faaigoa ia Eva. Na fausia le ulua‟i tagata e le Atua ma lona faamoemoe taua. Na fausia le tagata e le Atua ma 

ia alofa i ai i lona alofa mutimutivale.  Na savavali le tagata ma le Atua, na fausia foi e le Atua le faatoaga e taua o Etena 

ma tuuina foi Atamu e nofo ai. I lenei faatoaga e leai ni vao tuitui na i ai, ae nao laau aina lava ma laau lelei ma laau 

matagofie. Na i ai foi ma laau faapitoa e lua. O le ñlaau o le olaò ma le laau e iloa ai le “lelei ma le leagaò Na fai atu foi 

le Atua ia Atamu na te leoleo ma tausi i le faatoaga. Na fetalai atu  foi le Atua ia Atamu “o laau uma ete a‟i ai, ae ia aua 

lava nei pa‟i atu i le laau e iloa ai le lelei ma le leaga nei la oti ai. (ia faitau mai le Tusi Paia Kenese 2:16-17) “O laau uma 

o le faatoaga  ete a‟i ai, ae aua lava ete ai i le laau e iloa ai le lelei ma le leaga, afai ete pei atu i ai ete oti ai”    

Na lelei mea uma na faia e le Atua, ua la feoai foi ma Atamu i le malu o le afiafi. Ae peitai na le usitai Atamu i le Atua. 

Ua ai e Atamu le fua o le laau na faasāina. Fai mai le tala na sau satani (boooh) ua tino mai i le gata ua faaosooso ia Eva 

ma tago ai loa Eva i le fua o le laau ma a‟i ai, ua avatu ia Atamu ma a‟i ai foi Atamu. Ua pupula ai loa o la mata ma ua 

iloa ai le leaga o le lē usitai i le faatonga a le Atua. Ua tuliesea foi e le Atua Atamu ma Eva mai i le faatoaga, aua ua 

agasala i laua ua lē usitai i le faatonuga. Ua faasala foi e le Atua le gata (boooh) e sosolo i lona manava. Ua faasala foi e le 

Atua le eleele ua ala ai ona tutupu foi vao tuitui ma vao lafulafuā. 

Fesoasoani mo le faatinoina o le lesona: 
O le laau na faasaina. Ia tufatufa i tamaiti pepa mo le tusiina o ata o fua o le laau o loo maua i laufanua o Samoa. E lei taua 

mai poo o lea le fua o le laau e iloa ai le lelei ma le leaga. Tuu le avanoa i tamaiti e tusi mai soo se ata o fua o laau aina o 

ia manatua. E manaia foi ona tusia e lau susuga se ata o le laau lapoa ma faapipi‟i i le pa (wall) o le potu. Ona avane lea o 

ata a le fanau e faapipi‟i i lala o le laau. Ia talanoaina poo o le a le eseesega o fua taitasi. E manaia foi le faataga o tamaiti 

e tusi le ata o le faatoaga i Etena a‟o lei pa‟u le uluai tagata. Ia fesili i tamaiti pe oa mea na i ai i le faatoaga. Ia tusi uma 

manu, o laau eseese o le a laulauina mai e le fanau.  

 
 

*************************************************************************************** 

AUKUSO 26, 2018 

Mataupu 3: O Kaino ma Apelu. (Cain and Abel) 

Tusi Fai tau: Kenese 4:1-26 

Sini: Ia alofa i lou uso ma lou tufafine/tuagane 

 

ATAMU 

EVA 

Fuaiupu tauloto:UA silasila maile Alii ia Apelu ma lana taulaga; a e peitai o KAino ma lana taulaga, ua ia le silasila i ai. 

Kenese 4:4-5 

Memory Verse:“The Lord looked with favor on Abel and his offering, but on Cain and his offering he did not look with 

favor” Genesis 4:4-5 

 

Fesoasoani mo le faiaoga 

Lesson Plan and methods 

 

1.O le vaaiga a le tamaititi i le Atua ( childôs perspective of God) 

 

O le talai lenei taeao o loo fausiaina ai le mafaufau o le tamaititi o le Atua e mana‟o i mea e saunia, e mana‟o foi le Atua i 

taulaga e faia i manu, ae le fiafia le Atua i taulaga e faia i fua o le eleele. O loo atina‟e ai le mafaufau o e tamaititi o le 

Atua e alofa i le tama laititi o Apelu ae le fiafia ile tama matua o Kaino. 

 

2. Fesoasoani ile faamatalaina o le mataupu.  

O totonu o tatou aiga e i ai lava eseesega i fanau, e  i ai foi taimi e faatigaulu ai o tatou tei matutua ia tei tatou.  E le o se 

mea faatoa tupu ananafi, o le mea na tupu mai lava i le amataga. Na tupu i le aiga o Atamu ma Eva ina ua fasioti ai e 

Kaino lona lava uso o Apelu.  Ia uma lenei lesona ua malamalama le fanau i le alofa lona tuafafine/tuaagane ma fetausia‟i 

ia tei latou. 

 

Mea e manaomia: (supplies:)  Tusi Paia, pepa, vali, seleulu. 

 

Mea taua: ( Major Points) 

*O Atamu ma Eva ma le la fanau o Kaino ma Apelu.  

* O Kaino le galue fanua aôo Apelu na leoleo i lafu manu.  

* Na fiafia le Atua i le taulaga a Apelu. A e leôi fiafia i le taulaga a Kaino 

* Ua ita Kaino ia Apelu ma ia fasioti ia te ia.  

* Ua faasalaina Kaino e le Atua  

 

Faamatalaina o le Lesona: 
(Ia manatua lau Tusi Paia i le taimi o le mataupu) E toafia i tatou e i ai uso? E toafia i tatou e i ai tuafafine/tuagane? 

(faatali mo tali) O ai e alolofa i ona uso ma tuagane/tuafafine (Ioe, Leai, o nisi taimi…) tatou te le nofolelei pea mai latou i 

aso uma. (faatali mo ni tali. Faamatala ni a latou tala i le mea na tutupu) O lenei taeao o le tatou talanoa i le au uso. O le 

tala moni lava i totonu o le Tusi Paia (faaali le Tusi Paia) O Atamu ma Eva ma le la fanau e toalua o Kaino ma Apelu. 

Manatua foi na tatou talanoa muamua i le fausia ina e le Atua o Atamu na Eva. Na tuuinai laua i le faatoaga i Etana na 

faamanuia i ai e le Atua ma foaina i ai tama e toalua o Kaino le ulumatua ai Apelu le tama laititi.  

Ua tuputupu a‟e Kaino ma ua tofia o ia e galue i le fanua. A‟o Apelu na tofi e galue i le leoleoina o lafu manu a le latou 

aiga. O le tasi aso na fai ai taulaga a tama, o Kaino o fua o le eleele, a‟o Apelu na ia aumaia mea lelei o lana lafu e 

faitaulaga ai i le Atua. Na silasila le Atua i le taulaga a Apelu ae le‟i silasila i le taulaga a Kaino. O lea na ita ai Kaino ma 

ia fasioti ai lona uso o Apelu. Ua matua ita lava Kaino ma ona foliga ita (o ai e mafai ona fai mai foliga ita?)  Na fesili le 

Atua ia Kaino pe o le a le mea ua mata faanoanoa ai? ae tali Kaino poo a‟u ea o se leoleo o lo‟u uso.  E le‟i taua e Kaino le 

mea na fai ia Apelu ae na silafia lava e le Atua. O lea na faasalaina ai Kaino e faasevasevaloaina i le laueleele. Na toe 

foaina e le Atua le tasi pepe ia Atamu ma Eva ma faaigoa ia Setu o lona uiga o le sui o Apelu. Ia tatou tatalo i le Atua e 

alofa mai ia tei tatou ma puipui mai. Tatou tatalo i le Atua i le foai mai o tatou matua o uso ma tuagane/tuafafine. 

Aoaoga: 

Ia lagona e le fanau le taua o tagata taitoatasi i totonu o le aiga. O le tiute foi o o le tamaititi o le vaavaai o lona tuafafine/ 

tuagane poo sona tei fo‟i. ia iloa foi e le fanau ona avatu mea lelei i soo se tasi ae maise ai le Atua ma lona finagalo. 

Tatalo:  

Lo matou Atua e, faafetai i lou alofa mai ia tei matou. Faafetai i lou alofa ma tausi ia tei matou. Faafetai ona o matua, 

tuafafine/tuagane atoa ma uso. Ia maua ei matou le fealofani matou te nonofo a ii lenei lalolagi. Amene. 

Fesoasoani mo le faatinoina o le Lesona. 
Ia tufatufa pepa i tamaiti, ia tusi ai tagata o le latou aiga amata mai ia tama, tina, uso, tuagane ma tuafafine. Ia ave i ai vali 

latou te valiina ai a latou ata i lanu eseese. Ia ave le avanoa i tamaiti e faamatala ai tagata eseese o latou aiga. A maea ona 

tuufaatasi lea o ata o le aiga o le tamatiti ma ave io latou aiga. 

************************************************************************************** 

SETEMA 02, 2018 

Mataupu 4: O le Vaa o Noa (Noahôs Ark)TALALELEI 

 Tusi Faitau: Kenese 9: 1-17 

Sini: Ia iloa e tamaiti e faamaoni lava le Atua i ana folafolaga 

 
Fuaiupu tauloto: ñUa fetalai atu foi le Atua ia Noa ma ona atalii Ua ou faamauina le feagaiga ma oe atoa ai ma lau fanau 

pea mavae atu foi oe” Kenese 9:9 

Memory Verse: Genesis 9:9 “ The God said to Noah and his sons with him “I now establish my covenant with you and 

your decendants after you”  

 

Fesoasoani mo le faiaona: 

Lesson plan and methods:  

 

1. O le a le Atua i le mafaufau o le tamaititi (childôs perspective of God) 

O le tala i le vaa o Noa ma lona aiga o se tala e ofo ai tamaiti, e faatoa malamalama ai tamaiti sa i ai se lalolagi muamua, o 

le nuanua foi pea vaaia i aso e manatua ai e tamaiti le Atua ma lana folafolaga na fai ia Noa. O le Atua e pule i le timu, e i 

ai foi le taimi e ita ai le Atua pea le usita‟i tagata e pei ona le usita‟i tagata ia Noa.  Ua faamautuina foi i le mafaufau o le 

tamaititi o le Atua nate faataunuuina lava ana folafolaga e fai i soo mse tasi. O lona uiga o le Atua o se tagata faamaoni i 

ana tala e folafola. 

 

2. Faamatalaina o le mataupu 

O le vaa o Noa o se tasi lea o tala ofoofogia i le Tusi Paia. O le vaa muamua lena na ave ai tagata e toavalu ma meaola e 

faitau fiaselau; ina ua faaoo e le Atua le malaia i le lalolagi.  Ina ua uma le lolo, ona folafola lea e le Atua ia Noa e lē toe 

oo lava se lolo i le lalolagi. O le a fai foi le nuanua ma faailoga i le lalolagi o le a lē toe oo se lolo. O le tala o lenei taeao o 

le tala i le vaa o Noa ma le folafolaga a le Atua i le lalolagi.  

 

O mea e manaomia: Tusi Paia, o se ie afu, activity papers, crayons, sissors. 

 

O mea e faataua: (Major Points:) 

*E faataunuuina lava e le Atua ana folafolaga   

*Ua na o Noa o se tagata amiotonu  

*Ua finagalo le Atua e faaoo mai le lolo i le lalolagi  

*Ua fausia e Noa le vaa, uaaumai foi  manu e tai toalua mai i le ituaiga 

*Ua oo mai le lolo ua saogalemu Noa ma lona aiga ae maise manu uma  

APELU 

KAINIO 

*Ua aumai e le Atua le nuanua e fai ma faailoga  

 

E faataunuuina lava e le Atua ana folafolaga. Ia manatua lau Tusi Paia i le taimi o le vasega. O le aso lenei o le a tatou 

talanoa ai i folafolaga. O le a le uiga o le upu folafolaga (faatali mo ni tali, ia faamatala le uiga o le upu) O le upu 

folafolaga o se galuega o le a faiatu e fai ma o le a faataunuuina lava. Fesili i tamaiti pe na ia faia ni folafolaga i se tasi?  

Ae o le foi le umi na e faia ai le na folafolaga? Tamaiti afai e folafola e le Atua se folafolaga e mautinoa lava lona 

faataunuuina. Fai mai le tala o Noa ma lona aiga o ni tagata amiotonu lava, ae o tagata o le lalolagi o tagata amioleaga. 

Manatua le tatou tala ia Kaino lea na fasiotia lona uso o Apelu. Na amata mai iina le amioleaga o tagata, ua leai se mea 

lelei ua na‟o o le leaga lava na fai e tagata. Ua silasila mai le lagi le Atua ua matua leaga lava le lalolagi. Ae ui i lea na ia 

silafia lava le tagata ua amiolelei o Noa lona igoa. 

O Noa na fai lona toalua, e i ai ona atali‟i e toatolu ma ua faiava foi nei tama. O lona uiga e toavalu tagata i le aiga o Noa. 

(ia faitau ou lima ma faataitai i ai tamaiti seia atoa le valu, amata i le tasi seia oo i le valu). Ua finagalo le Atua o le faaoo 

mai le lolo (faamatala le uiga o le upu lolo) e faatamaia ai le lalolagi. O lea na fetalai ifo ai le Atua ia Noa e fau se vaa e 

ola ai ia ma lona aiga. Ua finagalo foi le Atua ia ta‟ilua mai manu i lona ituaiga. O lona uiga o se vaa lapoa lava ua fausia 

e Noa mo ia ma lona aiga atoa ai ma manu ta‟ilua mai i le ituaiga. Na tuuina atu foi e le Atua le fua e fausia ai le vaa; e 

450 futu le umi 75 futu le lautele ae 45 futu lona maualuga. O lona uiga e tasi ma le afa malae lakapi le umi o le 

vaa, e afa malae lakapi le lautele ae fogafale tolulona maualuga, o se vaa e matuā telē lava.    

E selau tausaga na fausia ai e Noa lenei vaatele.  Ina ua maea na valaau loa e le Atua ia Noa e ulufale i totonu o le vaa. Ia 

ave tailua manu mai ituaiga uma, o le manu fafine ma le manu poa. Ina ua maea ona aveina e Noa manu uma i totonu o le 

vaa, ona tapunia lea e le Atua le vaa. Ua faatōtō mai foi e le Atua timuga tetele lava ma ua ufitia ai le lalolagi ma ua 

malelemo tagata ma meaola uma na i le lalolagi. Ae peitai na saogalemu lava Noa ma lona aiga i le vaa. Ina ua atoa aso e 

40 ma po e 40 ona maui lea o le lolo ua leai foi se timu. Ua toa foi le vaa i le tumutumu o le mauga e igoa ia Ararata. Ua o 

mai foi Noa ma lona aiga i fafo mai le vaa atoa ai ma manu eseese na i ai. 

Ua fai foi le folafolaga a le Atua ia Noa ma lona aiga e faapea “o le a lē toe oo lava se lolo i le lalolagi” O le a tu‟u foi e le 

Atua le nuanua i le lagi e fai ma faailoga o le na folafolaga. Afai tatou te vaai se nuanua i le lagi tatou te manatua ai lena 

folafolaga na fai e le Atua ia Noa. Se i tatou tatalo faafetai i le Atua i le faataunuuina o lana folafolaga.  

Tatalo: Lo matou Atua e, matou te faafetai atu i lau afio i lou faataunuuina o au folafolaga, matou te faafetai atu aua ete  

faamaoni lava i au folafolaga. Na e folafola mai foi lou alo pele e auina mai e magalo ai a matou agasala. Faafetai le Atua. 

Amene. 

Fesoasoani mo le faatinoina o le lesona: 

Ia toe fausia le vaa o Noa. Ia faatulaga nofoa e faapei o se vaa ma faasaga i totonu. Ia faavanoa le pito i tua. Ia ufiufi nofoa 

i le ie afu lautele. Ia taumafai e aumai soo se ituaiga manu (toys) i le vasega. Faamatala i tamaiti o le a o taitoalua i totonu 

ma ave soo se ituaiga manu (toys) i totonu o le vaa.  A maea ona tapuni lea o le pito i tua o le vaa. A‟o i ai i totonu o le 

vaa ia fai ni a latou pese. Ia ave i ai ni a latou snacks e aai i totonu o le vaa. A uma ona toe tatala lea o le pito i tua o le vaa 

ma auaua‟i mai fafo. Ia tufatufa pepa latou te tusi ai le ata o le vaa, le ata o Noa ma lana fanau ae maise ata o meaola 

eseese na ave i le vaa. Ia ave foi ni vali latou te valiina ai a latou galuega tusitusi. Ia ave io latou aiga. 

 

 

 

 
         ±!Ω! h bh! 

**************************************************************************************** 

 

SETEMA 09, 2018 

Mataupu 5: O le valaauina o Aperaamo (Abrahamôs Call) 

Tusi Faitau: Kenese  12:1-9 

Sini: Ia iloa e le fanau e faamaoni lava le Atua i ana folafolaga. 

Fuaiupu tauloto: Kenese 12:3 “ou te faia oe ma tupuga o le nuu tele, ou te faamanuia foi ia te oe.”  

Memory Verse: Genesis 12:3 “I will make you into a great nation and I will bless you.”  

 

Fesoasoani mo le Faiaoga:  

Lesson Plan and methods: 

 

1. O le Atua i le vaaiga a le tamaititi (a childôs perspective of God) 

O le tala i lenei taeao i le valaauina o Aperaamo e le Atua. O loo atina‟e ai le mafaufau o le tamaititi o le Atua na te 

valaauina ma faatonuina tagata uma. A usiusita‟i foi le tagata i le faatonuga a le Atua e faamanuia i ai le Atua. 

2. Faamatalaina i le mataupu:  

Na valaauina e le Atua Aperaamo e tuua lona nuu ae alu i le nuu o le a ia faasino atu. Ua folafola atu foi e le Atua ia 

Aperaamo o le a fai o ia ma tupuga o le nuutele. O le a faamanuia ia Aperaamo, o le a manuia foi aiga uma o le lalolagi ia 

te ia. Na alu lava Aperaamo i lona faatuatua ma lona usita‟i. Ua ia talitonu lava e faamaoni le Atua i ana folafolaga. O le 

talitonu la i le Atua o lou aluese mai poo lou la‟a ese mai i lou faatuatua ma e mulimuli atu ia te ia.  O le tatou lesona o 

lenei taeao o le a aoaoina ai le talitonu i le Atua ma lou faatalitali e pule lava le Atua i lona taimi e faataunuuina ai ana 

folafolaga.  

 

Mea e manaomia (You will need) Bible, acivities papers, crayons. 

 

Vaega taua (Major Points)  

*Na tupuga mai Aperaamo mai ia Noa. 

*òAperaamo ia tuu lou nuu ae alu i le nuu oute faasino atu ia te oeò 

*Ua folafola e le Atua faamanuiaga ia Aperaamo. 

*Ua talitonu Aperaamo i le Atua  

*Ua usitaôi Aperaamo i le Atua  

*Ua faataunuuina e le Atua ana folafolaga ia Aperaamo. 

 

Faamatalaina o lesona: 

 
E faataunuuina lava e le Atua ana folafolaga. (Ia manatua lau Tusi Paia i le taimi o le lesona)  O lenei aso o le tatou 

talanoa ai i le folafolaga. O le a le folafolaga? (faatali mo tali, ona faatoa faamatala ai lea o le uiga o le upu) O le 

folafolaga o ni upu lea ua e faiatu i se tasi ete faia ma o le e faataunuuina lava. Ua fai sau folafolaga i nisi? (faatali i ni tali) 

Ae ua e taofi lava i au folafolaga? Ae o le a le umi na fai ai au folafolaga? E i ai nisi o taimi tatou te faia ai folafolaga ae le 

faataunuuina. Ae peitai a fai e le Atua ni folafolaga, e faamaoni lava o ia na te faataunuuina, tusa lava pe o le a le umi. O 

Aperaamo o le tasi o atalii o Noa (manatua foi Noa ma lona vaa) ina ua mavae le lolo ua fanafanau foi atalii o Noa ma ua 

faatoateleina ai le lalolagi. Ia o le tasi la o atalii o Noa o le tagata e igoa ia Aperamo (poo Aperaamo e pei ona faaigoa ai o 

ia mulimuli ane) Na faaipoipo atu Aperaamo i le fafine e igoa ia Sara.ma ua matutua lava i laua ae leai lava se la fanau. 

Na nonofo i laua i le nuu e igoa ia Uro i Kaletaia. O se tagata amiolelei tele Aperaamo, o lea na valaau ai e le Atua “e tuu 

le nuu a lona tama, ae alu atu i le nuu o le foaiina atu e fai mona nuu”. Oka! o le manaoga e matua le talafeagai lava ma le 

manatu o Aperaamo, e sao a tamaiti?  Ia tuu lou nuu…tuu ou tagata… tuu uma mea e faasino i lou tama…O se faatonuga 

e matuā faigata lava. O mea uma na masani ai, e oo lava i lou aiga. (o le mea e mautinoa ua 75 tausaga o Aperaamo ae o 

lea e manao le Atua e alu ese mai. O le isi mea e le‟i iloa e Aperaamo poo gafea o le a alu i ai. Ia manatua foi e lei alu lava 

Aperaamo i se mea mamao.  Pau le mea ua ia iloa o le faatonuga mai le Atua e tuu mea uma ae alu. Ana o oe ete alu? pe 

ete nofo? (faatali mo ni tali) Ua folafola atu foi e le Atua ia Aperaamo o le a ia faamanuia  ia te ia, o le a avea foi o ia e fai 

ma tupuga o le nuu tele. E le gata i lea o le a fai lona igoa ma igoa silisili ese. Ua folafola atu foi le Atua ia Aperaamo o le 

a manuia nuu uma ia te ia. O ni folafolaga e matua maoa‟e lava. Ae na iloa lava e Aperaamo e faamaoni lava le Atua na te 

faataunuuina ana folafolaga. Ua tuuinaatu le faatuatua o Aperaamo i le Atua na te faataunuuina lava ana folafolaga Ae pau 

le mea na te faia, o le usitai lea i le Atua. O lea na tuua ai lona nuu ae alu ese atu ma lona mautinoa e foaiina atu e le  Atua 

e pei ona ia folafola ane. O le faatuatua o le alu ese atu mai le mea na e i ai ae alu atu ma lou talitonu e avatu e le Atua se 

isi nuu ia te oe. Fai mai le Tusi Paia “ua tuua lea e Aperaamo lona nuu ae alu atu i se nuu o le foaiina atu e le Atua mo ia.” 

O le faatuatua o le alu ese atu ma lou mautinoa e faataunuuina lava e le Atua lana folafolaga. Na faataunuuina lava e le 

Atua lana folafolaga ia Aperaamo. Na taunuu lava Aperaamo i le nuu na folafolaina ma avea ai o ai e fai ma tupuga o se 

nuu tele. Na avatu foi e le Atua manuia eseese ma faamamaluina fo‟i lona igoa i le lalolagi uma.  Ua manuia fo‟i tagata 

uma, ma malo uma o le lalolagi ia te ia. O Iesu foi na afio mai o ia mai le aiga o Aperaamo ma ua tatou manuia ai lava e 

oo i le faavavau, sei o tatou tatalo faafetai i le Atua i le faataunuuina o ana folafolaga. 

Aoaoga: Ia lagona e le fanau le taua o le upu “faatuatua” ia latou iloa le uiga ma le aoga o le upu faatuatua. Ia latou 

faatuatua io latou matua ma tagata matutua o le latou aiga aua le tausiaina oi latou. Ia latou faatuatua foi i le Atua e 

faamanuia mai ia tei latou pe a latou usiusita‟ima faalogo i le Atua. 

Tatalo:  Le Atua e, ua matou faafetai atu ia te oe, aua na e faataunuuina lava au folafolaga, faafetai i au faamanuiaga io 

mtou tagata, faafetai  na auala mai Iesu lo matou Faaola mai le aiga o Aperaamo . Faafetai ona o le faatuatua a ou tagata 

paia ua matou manuia ai. Amene. 

 

 

Fesoasoani mo le faatinoina o le lesona: 

O le la‟a o le faatuatua. O le a tusia e le fanau o latou alofivae. Ia tufatufa pepa, o penivali (crayons)   ia tofusia tamaititi. 

Ia tuu o latou alofivae i luga o le pepa ma tusi faataamilo o latou vae. Ia faamanatu i tamaiti o le faatuatua ma le usitai i le 

Atua. Ose laasaga ete la‟a ai i luma e pei o Aperaamo. O le la‟a la o tatou vae o le faailoga o lo latou faatuatua.  O 

Aperaamo ma lona aiga na savavali i le nuu na folafolaina i le faatuatua. O le tusiaina la o tatou alofivae i luga o lenei 

pepa o le faailoga o le o ese lea ma laa i le faatuatua o le a tatou o i se nofoaga fou. “ia faataga le fanau e tusi o latou 

alofivae i luga o pepa, ma ia valivaliina i vali ua latou loto i ai. O le faatuatua ma savali e pei o Aperaamo. O le aoaoina o 

le fanau i le faatuatua o le faalagolago i se tasi na te taitaiina o ia. Ia aveese uma mea o loo i totonu o le potu ma faanonofo 

tamaiti i lalo. Ia faataatitia solo ni nofoa ma ni laulau i luga o le fola. (aua nei fa‟alaina ina) Ia ofo ane se tamaititi e fusi 

ona mata. Alu ane le isi faiaoga e taitai le tamaititi o loo fusiina ona mata i le isi itu o le potu. (Ia aua lava ne‟i lavea i se 

laulau poo se nofoa. Ia tuu atu e le tamaiti o loo fusiina ona mata ma lona faatuatua i le faiaoga na te taitaiina ma le 

soagalemu o ia e aunoa ma sona lavea.)   

Ia taitai le tamaititi e le faiaoga agai i le isi pito o le potu, ae aua lava nei lavea i se nofoa poo se laulau. Ia faamatala le 

faatuatua o le tamaititi o loo fusi ona mata i le faiaoga na te taitai ina o ia e aunoa ma sona lavea. E faapena lo tatou 

faatuatua i isi tagata e pei o tatou matua latou te fafagaina i tatou, tatou te faatuatua io tatou matua e faamanatu aso na 

tatou fananau ai. E tatou te faatuatua foi i le ave vaalele na te aveina le vaalele ma isi lava mea e tele.(o ai ua tietie i se 

vaalele?) O le faatuatua o lou talitonu lea i le Atua na te taitaiina i tatou i se isi nofoaga e pei ona ia folafola mai. E pei o 

Aperaamo na ia faatuatua i le Atua ma ala ai ona alu ese mai le nuu a lona tama. Ia faataitai uma tamaiti e fusi o latou 

mata ma taitai i totonu o le potu e aunoa ma se lavea. Ia tatau lava ona tatou faatuatua ma usitai i le Atua i soo 

se mea.  

 

   h [9 [!Ω! h [9 C!!¢¦!¢¦! 



9 
 

************************************************************************************ 

SETEMA 16, 2018 

Mataupu 6: O Isaako- o le tama o le folafolaga (Isaac ï The Son of Promise)  

Tusi faitau: Kenese 21:1-7 

Sini:  Ia malamalama le fanau o le faatalitali e pule le Atua i lona taimi e faataunuuina ai. 

 

Fuaiupu tauloto: Kenese 21: 6 

Memory Verse: Genesis 21:6 Sarah said, “God has brought me laughter, and everyone who hears me”.  

 

Fesoasoani  mo le faiaoga  

Lesson plan and methods;  

 

1. O le a le vaaiga a le tamaititi i le Atua (a childôs perspective of God) 

 

I le mafaufau ole tamaititi o le Atua e tautala i tagata ma folafola soo se mea. E pule foi le Atua i le taimi e faataunuuina 

ai. E faitalia foi le Atua i le taimi ma le aso e taunu ai ana folafolaga.  

 

2. Faamatalaina o le mataupu: 

O le faatalitali o se mea faigata. E pei o Aperaamo ma Sarai na faatalitali lava i se taimi umi lava (e silia ma le 20 tausaga) 

ona faatoa faataunuuina lea o le folafolaga a le Atua. O lea folafolaga o le fanau mai lea o Isaako moi laua. O Isaako o ia o 

le Tama o le Folafolaga, o lona fanau mai o loo atagia ai le ata o le fanau mai o Iesu i le tele o tausaga o lumanai. O lenei 

lesona o loo faamatala ai le tausia e le Atua o tatou aiga. Ae o le autu lava o le faalagolago lea i le Atua na te faataunuuina 

ana folafolaga. O le pitolaau a le tagata o lona talitonu lea ma faatalitali i le taimi a le Atua e faataunuuina ai ana 

folafolaga.  

 

Mea e manaomia: (supplies): Tusi Paia, pepa, vali ma ni penitala e tusi ai le ata o Isaako.  

O Mea e faatauaina (Major Points:)  

*Ua folafola e le Atua le tama mo Aperaamo ma Sarai  

*Ua faatalitali foi Aperamo  ma Sara ii le Atua   

*E faataunuuina lava ana folafolaga   

*E tausia e le Atua i tatou atoa ma tatou aiga.  

*O nisi taimi o le usitai o le faatali lea i le taimi a le Atua.  

 

O le Faamatalaina o le lesona: 

 O le faataunuuina e le Atua ana folafolaga. (Ia manatua lau Tusi Paia i le taimi o le vasega) O le a le folafolaga? (faatali 

mo ni tali; ia faamatala i ai le uiga o le upu ma faamalamalama. O le folafolaga o lou tau atu lea o se mea e te 

faataunuuina ma o le e faia lava.  Ua e fai ni au folafola i se tasi? (Ioe/Leai) Ae o le a le umi na e faatali ai?  Na folafola 

atu e lou tama se tafaoga mo oe, ae o loo e faatali lava i lea folafolaga, pe na folafola ane se meaalofa mo lou aso fanau, 

poo meaalofa mo le Kerisimasi. O le faigata ia o le faatalitali, ae maise lava pea e manao vave lava i ai…poo se folafolaga 

i se mea ua manao lava i ai i le taimi nei. E te fesili pe o le a lemea ua tuai ai? e tauau ai lava ina lē lava le onosai. O le 

Atua na te faataunuuina lava ana folafolaga. O le lesona o le nei taeao o le a tatou aoaoina ai le faatalitali i le Atua i lona 

lava taimi e faataunuuina ai ana folafolaga. Ua folafola atu e le Atua ia Aperaamo ma Sarai o le a fanau le tama mai ia tei 

laua.  

 

Ua silafia e Aperaamo ma Sarai e faataunuuina lava e le Atua lana folafolaga. Ae la te lei iloaina pe o le a le umi e faatali 

ai. O le 20 tausaga o se taimi umi lava. o nei tausaga foi na faatali ai i laua., ma ua matutua lava  o laua soifua. Na 

faataunuuina lava le folafolaga ma na foai ai e le Atua le tama ia tei laua. Ua faaigoaina ia Isaako (ia tusia le igoa o Isaako 

i le pepa ma faaali i tamaiti) O le pepe lea na taunuu ai folafolaga a le Atua ia Aperaamo ma Sarai.  O le a manuia 

Aperaamo, o lona aiga ae maise atunuu uma o le lalolagi. O le laina mai ia Isaako na oo mai lava i le fanau mai o le 

Keriso Iesu ua manuia ai tagata oe faatuatua ma faatalitali ia te ia. E silafia e le Atua o tatou aiga na te tausia mai foi i 

tatou i aso uma lava. O loo faatasi mai le Atua mai tatou i aso uma, o lea e tatau lava ona tatou talitonu ma faatuatua i le 

Atua, aua e faataunuuina lava ana faamanuiaga io tatou aiga.  

 

O le usitai i le Atua ma tatou faatalitali atu i le faataunuuina o ana folafolaga. E ui lava ina faigata ae na onosai, usitai ma 

faatuatua lava Aperaamo ma Sarai i le Atua e faataunuuina lava ana folafolaga. Ia tatou onasai ma savali i le faatuatua e 

pei o Aperaamo ma Sarai, na la tuua lava le aiga o lona tama ae o ese. Na la faatalitali foi i se taimi umi e pei ona folafola 

mai le tama. E le‟i galo lava i le Atua ana folafolaga tusa lava pe o le a le umi.  Ia tatou tatalo faafetai i le Atua i le 

faataunuuina o ana folafolaga. 

 

Tatalo: Ua matou faafetai atu le Atua i lou faataunuuina o au folafolaga, faafetai i lou aoao mai ia tei matou ona matou 

onosai ma faatalitali i lou lava taiimi e faataunuuina ai. Faafetai ua manuia lenei lalolagi mai Aperaamo ma Sarai. Faafetai 

i lou auina mai o lou atalii pele e toatasi o Iesu ina ia maliu mo a matou agasala. Amene. 

 

Fesoasoani mo le faatinoina o le lesona: 

Ia tufatufa pepa i tamaiti ina ia tusia ai le ata o Aperaamo, o Sarai ma Isaako.  Ia faataitai le tusiaina o le auala umi o loo 

savavali ai i latou (ia vaevae i tausaga e 20 le auala) ia ave vali latou te valiina ai o latou ata. Ia ave i o latou aiga.  

 

 

 

Malologa lotu tamaiti Setema 30-Oketopa 28, 2018 

***************************************************************************************** 

OKETOPA 28, 2018 

Mataupu 7: O Isaako ma Repeka (Isaac and Rebekah) 

Tusi Faitau: Kenese 24 

Sini: Ia malamalama le fanau e tuufaatasia e le Atua Tama ma le Tina. 

 

Fuaiupu tauloto: ñ…. Le Atua o lo‟u matai o Aperaamo afai ete faamanuia mail au malaga…”Kenese 24:40 

UA OFOINA ATU 

ISAAKO E OSI AI LE 

TAULAGA 

Memory verse: …” the Lord before whom i have walked, will send his angel with you and make your journey a success ” 

Genesis 24:40.  

 

Malo lava le galulue. O lenei taeao o le tatou talanoaina ai le tuufaatasia e le Atua o tagata e toalua. O le malaga a le 

auauna ma ana kamela e sue mai se toalua a Isaako. O le mea manaia i lenei tala o kamela ia e 10 na malaga. O le aoaoina 

ai foi le fanau pe faapefea ona tausi e le Atua i tatou, ma ua uma foi ona fuafua e le Atua mea tetele io tatou olaga.   

 

Mea e manaomia:  Tusi Paia. Glitter glue, sissors, pepa (activity paper) ata o le kamela. 

You will need: Bible  

 

Manatu e faataua: (Major Points:)  

*O Isaako o le ataliôi o Aperaamo   

*Ua saunia Isaako e faitoalua.  

*Ua aumai e le Atua le toalua mo Isaako. (Pe faapefea ona maua e le auauna Repeka)  

*E tausia e le Atua o tatou olaga. 

 

Faamatalaina o le lesona:  

 

Ia manatua lau Tusi Paia i le taimi o le vasega. Ua tatou iloa mai lesona muamua o Isaako o le atalii o Aperaamo. (toe vaai 

i lesona ua maea) O le tama na faaauauina le folafolaga. Na fanau Isaako ina ua matutua lava Aperaamo ma Sarai. ( O 

Sarai na 90 tausaga ae o Aperaamo na 100 ona tausaga). Ia faitau ta‟i 10, 20, 30 seia oo i le 90 o tausasga o Sarai, ona 

faaoo lea i le 100 o tausaga ia o Aperaamo. Ia tuu i luga tamatamai lima ma faitau ta‟i sefulu seia tau le selau. Manatua foi 

na folafola e le Atua ia Aperaamo ma Sarai e ui ina la matutua e foai mai lava le tama na te faaauauina le folafolaga. Ua 

tatou iloa nei e faataunuu lava e le Atua ana folafolaga.    

 

Ua sauni Isaako e fai toaluaia Repeka. 

Ina ua matua Isaako ma sauni foi o ia e fai lona toalua. Ua atoa le tolu tausaga talu ina oti Sarai, ae o Aperaamo ua 140 

ona tausaga ma ua matua lava. Ua alagā tatau ai ia Isaako ona fai sona toalua. 

Ua foaiina e le Atua le toalua mo Isaako. 

Ua finagalo Aperaamo ina ia nofo Isaako i se teine lelei. O aso la na fesoasoani matua e tau su‟e se toalua mo le fanau. Na 

manao Aperaamo i se teine mai lona aiga. E lei manao i se teine mai nuu na nonofo ai ona o teine e le tapua‟i i le Atua. O 

lea na auina ai e Aperaamo lana auauna i lona aiga e aumai ai se toalua mo Isaako. O mea manaia lea ua tatou oo i ai o le 

taimi lea o kamela ( ia fesili i tamaiti pe o le lea manu o le kamela? Ia faaali i ai se ata o le kamela?  

O le malaga a le auauna a Aperaamo. 
Ua matua Aperaamo ma ua toeaina lava o lea na ia auina atu ai  lana auauna  e sue mai se toalua a Isaako mai lona aiga. O 

se malaga e matua umi lava e oso i luga o le toafa, o mauga, ma vanu foi . Ua ia iloa foi e tatau ona ave ni meaalofa se tele 

mo le aiga o le teine. 

Ua filifili foi e le auauna ni kamela se sefulu ma ua tu‟u i ai mea alofa eseese.  (Ia faagaioi ou tamatama‟i lima e sefulu i 

luga ma lalo e faapei o loo malaga.) O le a tatou o i le aiga o Aperaamo. Ao latou malaga sa i ai lava se popolega i le 

auauna pe faapefea ona ia iloa tonu le teine e tatau mo Isaako. Pe faapefea foi ona ia filifilia se teine lelei mo lona alii? 

(faatali  i tali)  sei tatou vaai. 

Ua augani atu le auauna mo le faailoga mai le Atua 
 Ina ua taunuu atu le auauna i le aiga o Aperaamo. Ua ia taofi foi ana kamela i tafatafa o le vaieli. Inā aso e masani lava 

ona omai fanau teine e asu vai mo latou aiga. Ua gasolo ane teine e asu vai sa le mautu le manatu o le auauna aua ua 

matua lei iloa lava poo fea se teine lelei. O lea na tatalo ai i le Atua e faasino ane se faailoga na te iloa ai. O lea na alu ai se 

tamaitai ma ofo ane se vai mo ia atoa ai ma ana kamela. (o le faailoga lena )  Oka se faailoga e matua maoa‟e tele. Aua o 

le a alu ane e faainu uma kamela e 10. 

Ua avatu le faailoga i le auauna 
Ua sau le teine e igoa ia Repeka i le vaieli e asu atu ni vai mo lona aiga. O lea na fai atu ai le auauna mo sina vai sei inu.  

O lea na avatu ai e Repeka le vai mo ia atoa ai ma ana kamela.  Ua asu foi e Repeka vai mo kamela e 10. Tatou te iloa pe 

fia ni vai e inu ai le kamela? (mate mai) o le tali e 20-40 kalone mo le kamela e tasi. O lona uiga e 20 kalone mo le kamela 

e tasi a 10 kamela e 200 kalone o se galuega tele lava na fai e le teine o Repeka ao matamata le auauna a Aperaamo. Ina 

ua malilie kamela o lea na iloa ai loa e le auauna o le teine lea ua filifilia e avea ma toalua a Isaako.  

Ua foi atu le auauna ma Repeka. 
Ua iloa mulimuli ane e le auauna o Repeka e mai i le aiga o Aperaamo. O lea  na o atu ai loa i le aiga o Repeka ma 

faamatala i ai le ala o lana malaga. Ua ia ofoina atu foi meaalofa mo le aiga ma ua malilie o le la foi ma le teine o Repeka. 

Ua loto foi i ai ma Repeka o le a la o ma le auauna. Ua faapea foi le auauna ona la o atu ma Repeka ma ua fiafia foi Isaako 

ma ua alofa foi o ia ia Repeka. Ua fai atu foi le auauna “Aua ua ia faamanuia mai  le Alii i lau malaga; tuu mai ia te a‟u ou 

te alu atu i lou matai”  

Tatalo:  

 Faafetai le Atua i lou alofa mai ia tei matou, ua matou iloa ete saunia ala eseese moi matou. Ao matou tuputupua‟e ua 

matou iloa ua uma ona i ai au fuafuaga moi matou. Faafetai i lou amanaia ma ii matou. Ia e faaali mai faailoga ia tei 

matou ; matou te iloa ai lou finagalo. Amene 

 

 

 

Ia tufatufa pepa i tamaiti ma ia tusia ai upu nei “Isaako ma Repeka 4-ever”. Ia ave vali latou te valiina ai latou ata. Manaia 

foi le lesona e faatatau i le aso valentine. Ia faatagaina le fanau ina ia tusi le fuaiupu e faatatau i o latou matua e pei 

_________(igoa o le tamaititi)  ma lona tama/tina 4 ever. Ia faaoga foi glitter glue.  

 

************************************************************************************ 

Novema  04, 2018 

Mataupu 8: O Iakopo ma Esau. (Jacob and Esau)  

Tusi Faitau: Kenese 25, 27, 28. 

Sini: Ia iloa e le fanau pe faapefea ona foai e Esau lona tofi o le ulumatua ia Iakopo. 

 

Fuaiupu tauloto:Ia faamanuia foi ia te oe le Atua e ona le malosi uma lava, ia uluola oe ia te ia; ma ia avea oe ma 

faapotopotoga o nuu. Kenese 28:3 

Memory Verse: In Genesis 28:3May God Almighty blesses you and makes you fruitful and increases your members until 

you become a community of peoples.  

 

Fesoasoani mo le Faiaoga  

Lesson plan and methods;  

 

O le supo o le taeao: Na foai e Esau lona tofi o le ulumatua ia Iakopo i le supo e tasi! O nei tama o Esau ma Iakopo o le 

masaga. Na fananau mai i le aso e tasi i le tina e tasi, ae o le mea malie e matua eseese lava loto o nei tama. O se tala  e 

          JESUS LOVES 

YOU AND ME 

REBEKA ISAAC 
LOVES 

MOMMY DADDY 
LOVES 

matua ofo ai le tele o tagata aua o se mafutaga na teatea ese i tiga ma faigata ae toe faatasia  i loimata o le fiafia.  Ua 

nonofo Isaako ma Repeka ma ua foai i ai e le Atua Esau ma Iakopo ae na fetalai mai le Atua “…ou te alofa ia Iakopo ae 

oute inoino ia Esau”. O Iakopo la o le a ia faaauauina le folafolaga na fai ia Aperaamo o le tupuga mai ia te ia se nuu tele . 

O le na folafolaga na auala mai ai le Mesia (Iesu).  O lenei lesona o le a aoaoina ai le fanau pe faapefea ona foai e Esau 

lona tofi ona ulumatua ae maise ana faamanuiaga. 

 

Mea e manaomia: Tusi Paia, tamai ulo, pepa saimini, ogaumu kesi.“Soup” to cook in class  

 

O manatu e faataua: (Major Points:) 

*E lei maua se fanau a Isaako ma Repeka   

*Ua foai e le Atua le fanau o Esau ma Iakopo. 

*O le masaga tama ae eseese o la loto, ua foai e Esau lona tofi ia Iakopo  

*Ua aveese manuia mai ia Esau .  

*Ua sola ese Iakopo mai lona aiga, na faatasi pea le Atua ia Iakopo.  

 

Faamatalaina o le Lesona:  

Ua fai sina leva aso o nonofo Isaako ma Repeka ae le‟i maua se laua tama. (manatua  lau Tusi Paia i le taimi o le lesona.) 

O lenei taeao o le amata ai le lesona i totonu o le umukuka (fale o le ekalesia) ia faatietie le ulo i luga o le ogaumu.  

Ia manatua foi Aperaamo ma Sarai na fanau ai le tama ma faaigoa ia Isaako. Ina ua matua Isaako na faaipoipo atu o ia i le 

teine e igoa ia Repeka ma maua ai le masaga tama e igoa ia Esau ma Iakopo. Na fetalai foi le Atua ia Repeka e lua malo o 

loo i lona manava ma o le a vaevaeina.  Ae lei umi ae fanau loa le masaga tama o Esau ma Iakopo. O le tama laititi foi o le 

a pule i lona uso matua. Ua fanau foi le tama ulumatua e tau fulufulua lona tino o Esau lona igoa, ae o le tama laititi o lona 

igoa o Iakopo na ia uuina le mulivae o lona uso matua.  

 E ui lava oi laua o se masaga ae e le tutusa o la loto, e oo foi io la tino. O eseese e tau fuluflua lona tino ae o Iakopo e 

molemole lona tino. Na fiafia Esau e tutuli manu ae o Iakopo na fiafia lava e nofonofo i le fale. (vaai le ulo poo pupuna 

ona lafo lea i ai o pepa saimini) 

O le faatauina o le tofi o le ulumatua i le ipu supo: 

O le tasi aso na alu ai Esau e tutuli i le vao, ao Iakopo na ia kukaina le supo. Ina ua foi mai Esau mai le vao ua fiaai lava o 

ia.  (faataitai i tamaiti le manava ua fiaai) Ua nanamu foi le manogi o le supo i pogaiisu o Esau ma ua atili ai lona fiaai. Ua 

fai atu foi Esau ia Iakopo mo sana supo ma ua faapea atu Esau o le a ia avatu lona tofi o le ulumatua pea aumai sana supo. 

O lea na avatu ai loa e Iakopo le supo ia Esau. O lona uiga ua lē toe i ai le tofi o le ulumatua ia Esau ua ia Iakopo.  

Ina ua matua lava Isaako o lea na ia fai atu ai ia Esau e alu e sue mai se manu lelei sei fai ai lana meaai ona faamanuia atu 

lea ia te ia. Ua faalogo Repeka i upu a Isaako ona fai atu lea o le supo ma ia fai foi ofu fulufulu ma faaofu ai Iakopo. Ua ia 

fai atu ia Iakopo e alu e ave meaai ma lona tama ona faamanuina ane lea o Isaako ia te ia.  Ua fai foi e Repeka le supo 

manogi ma ua tuli ma Iakopo e ave i lona tama. Ua maea ona ai Isaako ona faamanuia ai lea ia Iakopo.  

E lei umi sina taimi ae selasela mai loa ma Esau mai le vao ma le manu ua ia gaosia foi le meaai e ave ma lona tama o 

Isaako, peitai e taunuu atu Esau ua uma ona ave manuia ia Iakopo.  Ua ita tele ai lea o Esau. Ua iloa e Esau ua avatu le tofi 

o le ulumatua ma faamanuiaga mo Iakopo ua ia saili foi e fasiotia ai Iakopo. Ua iloa e Repeka le ita o Esau ona faasola ai 

lea o Iakopo i lona aiga e nofo ai mo tausaga e tele. Ua alu malaga Iakopo ua faatasi foi le Atua ia te ia, ua faaali foi le 

Atua ia te ia i le miti. Ua fetalai atu foi le Atua ia Iakopo “o le folafolaga na ou faia ma ou tama o le a ou faataunuuina 

lava ia te oe”.  E faataunuuina lava e le Atua ana folafolaga e pei ona ia folafola mai. O le a tatou tatalo aua e faamaoni 

lava le Atua i ana folafolaga. 

 

Tatalo: Lo matou Atua e, ua faafetai ona o au folafolaga. Faafetai na e faatasi ma Iakopo ma e tausia ia te ia. Faafetai aua 

ua e tausia ma faatasi foi ia tei matou. Faafetai i lou alofa mai; faafetai Iesu. Amene.  

Fesosoani mo le faatinoina o le lesona:  

 Ia ave tamiti i lenei taeao i totonu o le umukuka o le ekalesia ave ni nofoa e faanonofo ai tamaiti. Ia  faamalosia  le fanau 

ina ia aua nei fetagofi pe feoai solo i totonu ao fai le lesona. Ia faatietei le ulo ia pupuna ma lafo i ai pepa saimini e lua pe 

tolu ona toe ufiufi lea mo le tolu minute. Afai ua maea ona asu lea i ipu supo laiti ma ia tofutofusia ai le fanau. Ia 

faamatala i tamaiti o le supo e tasi na faatau ai le tofi a Esau i lona uso laititi o Iakopo.  

**************************************************************************************** 

NOVEMA 11, 2018 

Mataupu 9: Ua faaipoipo atu Iakopo ia Rasela.  (Jacob Marries Rachel) 

Tusi Faitau: Kenese 29: 1-28 

Sini: Ia malamalama le fanau o Iakopo na faaauauina le folafolaga a le Atua. 

 

Fuaiupu tauloto: Ua alofa foi Iakopo ia Rasela… 

Memory Verse: Genesis 29:18 Jacob was in love with Rachel… 

 

Fesoasoani mo le Faiaoga: 

Lesson Plan and methods: 

 

Ina ua sola ese Iakopo mai le toasa a lona uso o Esau. Ua ia agai atu i le aiga o lona tina. Ua maua foi e Iakopo le tofi o le 

ulumatua ma faamanuiaga i lona olegia lea o lona uso ma lona tama. Ae peitai ina ua nofo ia Lapana le tuagane a lona 

tina, na olegia foi o ia e Lapana ma ia toe auauna ai ia Lapana mo le isi 7 tausaga ona o Rasela ua ia alofa i ai.   

O mea e manaomia: Tusi Paia, pepa lapoa (chart) e tusia ai igoa o le fanau a Iakopo.  

Supplies:  Bible A chart showing all 12 of Jacob‟s sons‟ names  

 

Manatu e faataua: (Major Points) 

*Ua sola Iakopo i le uso a lona tama    

*Ua auauna Iakopo i tausaga e 7  

*Ua faitogafiti Lapana ina nonofo ai Iakopo ma Lea.  

*Ua toe auauna foi Iakopo mo tausaga e 7 ona o Rasela ua ia alofa i ai.  

*Ua fananau ataliôi e 12 a Iakopo.  

 

Faamatalaina o lesona:   

Na iloa e Repeka le ita o Esau ia Iakopo o lea na ia faasola ai Iakopo i lona tuagane o Lapana. O se malaga mamao le ala 

na oo ina vaivai Iakopo i le ala, ona nofo ai lea i lalo ua tago i le maa ua aluna ai ma ua moegase. Na fai ai lana miti ua 

a‟ea‟e ma ifoifo agelu i le apefa‟i. Na ala a‟e Iakopo ma ia iloa ai o lana miti.  O lea na faaioga ai e Iakopo lea mea o 

Peteli o lona uiga “na i ai le Atua i le mea nei”  

 Ua faaauau pea le solaga a Iakopo i le uso a lona tama. (Ia manatua lau Tusi Paia i le taimi o le lesona, ma le peap o loo 

tusia ai atalii e 12 o Iakopo)  Ia toe faamanatu lesona mai le amataga.   O Iakopo ma Esau o le auuso. 

O ai o outou e i ai sona uso? Ae pe i ai foi se taimi ete ita ai i lou uso? (faatali mo tali) Manatua foi na faatauina e Iakopo 

le tofi o le ulumatua mai ia Esau i le supo e tasi. Na ia olegia foi lona tama o Isaako ma ia maua ai faamanuiaga. Na matua 

UA FAATAU LE 

TOFI I LE SUPO 

E TASI 

ita Esau ma ua sola ese ai loa Iakopo i le aiga o lona tina. Na ia nofo ai ma Lapana ma ona afafine e toalua o Lea ma 

Rasela. Na nofo ma auauna Iakopo ia Lapana i tausaga e tele. O lea na fesili ai Lapana ia Iakopo pe o le a sona taui. Na 

alofa Iakopo ia Rasela ma ia manao la te nonofo. O lea na fai atu ai Lapana e auauna atu ia te ia i tausaga e 7. Ae mulimuli 

ane ua aveane e Lapana le teine ulumatua e igoa ia Lea ua la momoe.  Ia ua ala a‟e Iakopo i le taeao na ia iloa ai e le o 

Rasela na la momoe a‟o Lea. Na ita tele Iakopo aua ua olegia o ia e Lapana, ina ua aveane e Lapana Lea ae le o Rasela. 

Na fai atu Lapana ia Iakopo “o le latou aganuu e faaipoipo muamua le teine matua”, ae afai e manao ia Rasela ia toe 

auauna atu ia te ia i le isi tausaga e 7. (Ia manatua foi na ia olegia lona uso o Esau ae o lea ua olegia o ia e Lapana)  

Ua malie Iakopo ma ua toe auauna foi mo Lapana mo le isi 7 tausaga talu ai lona alofa ia Rasela.  (O aso ia e faataga lava 

tamaloloa pe toafia a latou toalua.)  Ia tatou faitau mai le fitu, tasi, lua tolu …seia oo lava i le fitu ia faitau ma le isi fitu:   

tasi, lua tolu … o tausaga ia na auauna ai mo Rasela (faaoga tamatamai lima) 7+7=14!. O tausaga ia na auauna ai Iakopo 

mo Lapana.  

Na umi se tausaga o nofo Iakopo ia Lapana ma maua ai atalii e sefululua ( Ia faaali pepa o loo i ai atalii o Iakopo) ia 

taumafai e faaleo  igoa ma ia mulimuli tamaiti i le faaleoina.      

Ia vaai pe i ai se tamaititi e ofo atu e faaleo igoa o le fanau a Iakopo. O nei atalii e 12, e nao le toalua lava le fanau a 

Rasela o Iosefa le ulumatua ma Peniamina le ui‟i oi latou uma.  Na mulimuli ane na suia e le Atua le igoa o Iakopo ma 

faaigoa ia Isaraelu. O atalii foi e 12 a Iakopo na fai ma ituaiga e 12 o le fanauga a Isaraelu. Ia manatua foi le folafolaga na 

fai ia Aperaamo. (“e fai oe ma tupuga o le nuu tele”)  Ia o loo faaauau lava e le Atua le na folafolaga. Sei tatou tatalo i le 

Atua aua o loo faamaoni lava o ia i ana folafolaga. 

Tatalo: Lo matou Atua e, ua matou faafetai atu aua o loo faamaoni lava lau afio i au folafolaga. Faafetai, aua e tausi ma 

leoleo ia Iakopo. Faafetai o loo e tausi pea ma leoleo ia tei matou. Faafeta i lou alofa mai Amene.  

Fesoasoani mo le faatinoina o le Lesona: 

Ia fai ni pepa se lua (charts) ma tusi ai igoa o le fanau a Iakopo. Ia tipitipi le isi pepa e faatatau i igoa o tama e 12. Ia 

taumafai ina ia iloa e le fanau faaleo igoa ma faatutusa (match) igoa ua tipitipi ma igoa o loo i luga o le isi pepa. A maea 

lea ona taumafai e tuufaatasi atalii ma o latou tina.(vaai le Kenese 35:23-26  o loo i ai) O nei atalii uma o Iakopo na 

alofaina lava le tama ulumatua a Rasela o Iosefa lea  

 

 

NOVEMA 18, 2018 

Mataupu 10: Ua faaigoa Iakopo ia Isaraelu (Jacob is Renamed Israel) (FAAFETAI) 

Tusi Faitau: Kenese 31: 3-33 

Sini: Ia malamalama le fanau i leala na suia ai e le Atua le igoa o Iakopo ia Isaraelu. 

 

Fuaiupu tauloto: “… ina toe foi atu ia i le nuu a ou tama, ma lou aiga ou te i ai foi ia te oe” Kenese 31:3 

Memory Verse: Genesis 31:3 “Go back to the land of your fathers and to your relatives, and I will be with 

you.” 

Fesoasoani mo le faiaoga: 

Lesson Plan and methods: 

 

E tele lava tala i totonu o le Tusi Paia tatou te molimauina ai suiga. O nisi o suiga o le toe faaigoa ai e le Atua o 

tagata e pei o (Aperamo ia Aperaamo, o Sarai ia Sara, Simona ia Peteru o Saulo ia Paulo, ma Iakopo ia 

Isaraelu.) Ua fetalai atu le Atua ia Iakopo “e toe foi i le nuu a ona tama ma lona aiga oute i ai foi ia te oe” Ae 

manatua foi na solaese Iakopo ona o lona fefe i lona uso o Esau. A‟o lea ua toe faatonuina e le Atua Iakopo e 

toe foi i lona aiga. E ui lava i lona fefe na usitai lava Iakopo i le Atua. Na ala ai ona suia e le Atua le igoa o 

Iakopo ia “Isaraelu” o lona uiga “o le fagatua ma le Atua”.  

 Ao agai atu Iakopo e fetaia‟i ma Esau na ia saunia ai meaalofa eseese mo Esau. Na ia auina atu i lana fanau ma 

ona toalua faatasi ma meaalofa ma muamua atu ia te ia. I lea lava po ao nofonofo toatasi ai Iakopo na moe ai o 

ia ma fai lana miti. 

 
O mea e manaomia: O se pepa o loo tusia ai igoa o atalii e 12 o Iakopo, pepa mo latou galuega, vali, filo, tape. 

Supplies:  Bible, chart showing all 12 of Jacob‟s sons‟ names, activity sheets, crayons, yarn, and tape.  

 

Manatu e faataua: (Major Points) 

 

*Ia fetalai atu le Atua ia Iakopo e toe foi i lona nuôu  

*E tatau ia Iakopo ona fetaiai muamua ma Esau.  

*Na faapopoleina Iakopo ae na usitai lava i le Atua  

*Ua fagatua (piôi) Iakopo ñi le Atua ma tagataò ma ua manumalo ai 

*Ua suia le igoa o Iakopo ia Isaraelu   

 

 Faamatalaina o le Lesona:  

 

(Ia manatua lava lau Tusi Paia ile taimi o le vasega.  Ia i ai ma pepa o loo tusia ai uma igoa o atali‟i e 12 a Iakopo. 

Faamanatu lesona o le vaiaso ua te‟a) E amata i le fesili poo ai na se tuufaatasiga (reunion) a le latou aiga? Pe na i ai foi se 

isi outou na potopoto le tou aiga i se faaipoipoga poo se aso fanau? O se tuufaatasigo o se aiga o se mea lelei lea aua tatou 

te iloa ai uma tagata o tatou te aiga i ai. E latou te omai  mai Amerika, Hawaii, Niu Sila  ma Ausetalia.  O lenei la taeao o 

le tatou talanoa ai i le toe tuufaatasiga o le aiga o Iakopo ina ua toe foi i lona aiga  

Ua silafia foi e Iakopo folafolaga a le Atua e faamanuia ia te ia.    

Ua sauni Iakopo lona aiga e toe foi atu. Ua ia auina atu foi ana auauna ma mea alofa eseese mo Esau. Ina ua latalata atu 

Iakopo i lona nuu ua atili ai lona  popole. Aua o le po na tuanai atu ao nofonofo toatasi o ia na fagaitua ai ma le Atua. Ua 

fai mai le Tusi Paia  “ua fagaitua le tagata ma le Atua seia oo ina ua lata ona ao”    

Ina ua lata ona ao ua fai atu ai le tagata ia Iakopo sei tuu atu o ai sei alu. Ae ua faiatu Iakopo e le tuuina atu o ia sei muai 

faamanuia mai ia te ia.  Ua fai atu lea o le tagata poo ai lona igoa? Na tali atu o ia o Iakopo. Ona fai atu lea o le tagata “o 

le a suia lou igoa mai ia Iakopo ia Isaraelu aua ua e fagatua ma le Atua”  Masalo ai o le umi na pi‟i ai Iakopo ma le Atua 

i le po atoa na ala ai ona faaigoa ia Isaraelu. Ua faaauauina lava le folafolaga a le Atua ia Iakopo poo Isaraelu. I 

le faaiuga o le tala na matua fiafia lava Esau ina ua la toe feiloai ma lona uso o Iakopo aua ua galo ia Esau mea 

na tutupu i lo la va ma Iakopo. E faamaonai lava le Atua i ana folafolaga . 

Faatinoina o le mataupu:  

Ia tusia le igoa o Iakopo i le isi itu o le pepa ona gagau lea faatutusa ona tusi lea o le igoa o Isaraelu i le isi itu o 

le pepa.  Ia ave vali e valivali ai igoa. Ona aveane lea o le pito filo e nonoa i le oga totonu o le pepa ma 

faatautau i le faitotoa poo totonu o le potu.  

NOVEMA 25, 2018 

Mataupu 11: O Iosefa ma lona ofu lanueseese (Joseph and the Coat of Many Colors) 

Tusi Faitau: Kenese 39: 1-6 

Ia iloa e le fanau le uiga o le lanueseese o le ofu o Iosefa.  

 

Fuaiupu Tauloto: Na i ai le Alii ma Iosefa, o le tagata manuia lava iaò Kenese 39:2 

Memory Verse: Genesis 39: 2 The LORD was with Josephé  

 

Fesoasoani mo le Faiaoga: 

Lesson Plan and methods:  

 

Na faaigoa Iosefa e ona uso o le faimiti, masalo ona o le tele o ana miti na fai. O le ala foi lea o le feitai o ona uso ia te ia. 

Ua oo lava ina mananao e fasioti ia te ia. Na fai lava le tama o Iosefa ma pele o le toeaina o Iakopo, ma ua saunia foi e 

lona tama le ofu lanueseese mo Iosefa. O le tasi aso na fai ai le miti a Iosefa ma ua faamatalaina e faapea: “o lona tama, 

lona tina ma ona uso ua latou ifo atu ia te ia”. (ae leitioa foi feitai le auuso ia Iosefa ona o ana miti)  

 

Na alu Iosefa e ave meaai a ona uso o loo leoleo i le lafu manu. O lea na tonu ai le auuso ua maua le mea latou te fasioti ai 

le alii fai miti. Ia tatou tuu ia te ia i le lua atonu e oti ai o le manatu ia o le auuso o Iosefa. Na o ane lea o le aumalaga ma 

latou faatau Iosefa ma avatu ia Farao i Aikupito. (O manatu leaga a ona uso lea ua fai ia Iosefa ae peitai o le auala na 

saunia e le Atua e toe faaola ma faaauau ai le gafa e pei ona valoia ia Aperaamo, Isaako, Iakopo seia oo lava i le Mesia 

(Iesu)  

 

O mea e manaomia: Tusi Paia, ofu talaloa lanu paepae, crayons, o vali vai (water mark) lisi o igoa o le fanau a Iakopo.   

Supplies: Bible A chart showing all 12 of Jacob‟s sons‟ names, water mark, coat.  

 

Manatu e faataua: (Major Points) 

 

*O Iosefa le pele a Iakopo    

*Ua ita uso o Iakopo ia te ia  

*Ua faaali  le Atua ia Iakopo i le miti   

UA FAGAITUA IAKOPO MA LE AGELU 

{9L! hΩh Lb! [!¢! hb! !h 

*Ua faatau atu Iosefa i Aikupito  

 *Ua manatu lava Iakopo ua oti Iosefa    

*Na faatasi le Atua ma Iosefa i Aikupito   

 
Faamatalaina o le Lesona:  

(Ia manatua lau Tusi Paia i le taimi o le lesona, o ata o fanau a Iakopo) Ia amata le lesona i le faamanatu o lesona ua 

tuanai. Ia manatua foi o Iakopo e 12 ona atalii o igoa nei (faaali igoa o atalii o Iakopo) O nei tama  e 12 e toalua lava le 

fanau a Rasela o Iosefa ma Penamina. O nei tama uma e pele lava Iosefa ia Iakopo. O ai e pele i lona tama (faatali mo tali) 

Ia faapena le toeaina lenei o Iakopo e pele ia te ia Iosefa. 

Na avea le alofa faapito o Iakopo ia Iosefa ma ala na saunia ai le ofu talaloa mo Iosefa. O le ofu e anagata ma le taugata 

foi, ona o lanu eseese o loo i ai. O le avatu o le ofu taugata mo Iosefa masalo o le ala lea o le ita o le auuso aua e pei e le 

amanaia i latou e lo latou tama. O le a se faalogona a uso o Iosefa e lea mea? (faatali mo tali)  Na matua feitai lava uso o 

Iosefa ma ua latou mananao e fasioti ia te ia.  

Ua faaali foi le Atua ia Iosefa e ala i le miti. O le miti e faamatala ai le lumanai o le aiga o Iosefa. Ua ta‟u atu foi e Iosefa i 

ona matua ma ona uso le uiga o le miti e faapea; “e i ai se taimi lata mai e ifo uma atu ai lona aiga ia Iosefa”. O le a sou 

lagona i lenei miti ma lona faauiga ina? (faatali mo tali) Ua matua feitai lava e leai se tasi e toe fiafia. 

Ua taupulepule foi uso o Iosefa e fasioti ia te ia. O le tasi aso na auina ai e Iakopo Iosefa e alu sei asi ona uso o loo leoleo 

mamoe i uta o le vao. Ina ua taunuu atu ma ua fiafia foi ona uso ua maua Iosefa. Ua latou aveese foi lona ofu talaloa ua 

pu‟e ma lafo foi ia te ia i le lua.  Ua latou tuua foi o ia ia oti ai i le lua.  Na ui ane le tagata faatau oloa e agai atu i 

Aikupito, ua manatu uso o Iosefa  aua nei fasiotia ae faatau atu i tagata faatauoloa. Ua faatau atu i le afa pauna o siliva (pe 

tusa o le $280 i aso nei) Na fiafia uso o Iosefa ma ua latou faapea ane “pe i‟u ifea ana miti” Ua alu ese atu Iosefa ma 

tagata faatauoloa ae ua leiloa e le auuso, pe o le a le tala o le fai i le latou tama o Iakopo e uiga ia Iosefa. Ua latou aveane 

foi le ofu talaloa ua nini i le toto o le manu ma avatu ia Iakopo ma faapea atu “ o le ofu lenei a lou atalii ua matou maua 

masalo ua ai e se manufeai i le ala”  Ua punou ifo Iakopo ma ua tagi lotulotu i lona alofa i lona atali‟i, ua manatu lava ia 

ua oti. Ae peitai ua olegia o ia e ona atalii ua latou faatau atu Iosefa i Aikupito.    

Na faatasi le Atua ma Iosefa i Aikupito, ma ua faamanuia lava Iosefa i mea e tele i Aikupito. Aua e ui lava o se mea leaga 

le mea na faia e ona uso ia te ia. Ae peitai na ala mai ia Iosefa manuia na  toe mafuta ai ma lona tama atoa ai ma ona uso. 

Sei tatou tatalo i le Atua.  

Tatalo: Lo latou Atua e, ua matou faafetai atu aua ete galue mai i mea faigata. Aua e ui lava ina tele mea leaga e oo mai ia 

tei matou, ae ua e aumaia i matou i lou manuia. Faafetai i lou faatasi ma Iosefa ia faapena foi lou faatasi mai moi matou. 

Amene.  

O le faatinoina o le Lesona: 

O le ofu lanu eseese.  Ia tufa i tamaiti pepa mo a latou tusigaata. (activity papers) Ia tusia ai le ata o le ofu talalaloa ma 

avatu i le fanau latou te valivaliina. Ia faaoga vali (crayons) ae manaia foi pea faaoga valivai (water marks) ona taumafai 

lea e fapipi‟i i luga i le puipui o le potu.  

 

 

*************************************************************************************** 

IA VALIVALI LE OFU I 

VALI  LANU  ESEESE 

TESEMA 02, 2018 

Mataupu 12: O Iosefa i Aikupito (Joseph in Egypt) 

Tusi Faitau: Kenese 39,41. 

Sini: Ia malamalama le fanau o Iosefa na faaauauina le folafolagana fai ia Aperaamo 

 

Fuaiupu Tauloto: … na faatasi pea le Atua ma Iosefa… ua faamanuia foi le Atua ia te ia i Aikupito. Kenese 39:2-3 

Memory Verse: Genesis 39:2-3 …the LORD was with Joseph …and gave him success in everything he did. 

 

Fesoasoani mo le faiaoga:  

Lesson Plan and methods:  

 

E ui lava ina faatauina Iosefa e ona uso i Aikupito. Ae na faatasi pea le Atua ia te ia, na tofia o ia e le leoleo o le fale a le 

taitai‟u. Ina ua faasalaina fua ona tuuaina e faasga ia te ia ona faa-fale puipuina lea o Iosefa. I le tasi aso na manaomia ai 

se tagata na te faamatalaina miti a le tupu, na valaau Iosefa ma ia faamatalaina le miti.  Na fiafia Farao ia Iosefa ma ia 

tofia ai Iosefa e pule ia Aikupito uma. Na auai lava le Atua ia Iosefa ua ala ai faamanuiaga e tele na mulimuli mai ai. I ona 

aso nei ua le masino mea leaga ua tutupu mai, ae aua tatou te faavaivai ai aua e le o tuulafoaina i tatou e le Atua. Ia tatou 

usiusitai ma faamaoni ma auauna i le Alii tusa lava pe o le a le a tulaga e oo i ai.  

O mea e manaomia: Tusi Paia  

You will need: Bible  

 

Manatu e faataua: (major points:)  

Ua faatauina atu Iosefa i Aikupito 

 Na faatasi pea le Atua ma Iosefa  

Ua faaeaina Iosefa i Aikupito  

Ua faamatalaina e Iosefa miti a Farao  

Ua pule foi Iosefa i mea uma i Aikupito  
O le finagalo o le Atua ina ia faaauauina pea le folafolaga.   

 

Faamatalaina o le lesonaò 

Ua faatauina Iosefa i Aikupito. 

( ia manatua lau Tusi Paia i le taimi o le vasega. Ia toe faamanatu mataupu ua tuana‟i) Ua loto faatasi uso o Iosefa e faatau 

atu i Aikupito. E ui lava e leai sana agasala ae ua alu atu lava o ia ma le gugu. (O ai se tau mai o le a se faalogona a Iosefa 

i le mea a ona uso ua fai? (faatali mo tali Masalo e ta‟u mai e tamaiti le lagona ita, faanoanoa, poo le fefe foi.) Ioe o lagona 

uma na e oo i le tagata ua tuuaina fua. O ai se isi oi tatou na oo i ai lea tulaga? (faatali mo tali) Ia e faapena uma lava 

lagona na oo ia Iosefa. 

Na  faatasi lava le Atua ma Iosefa a‟o agai atu i Aikupito. E lei manatu lava o ia e toe taui le leaga na fai e ona uso ia te ia.  

Na galue malosi o ia ma usitai lava i le Atua a ona tama. Ua faamatala mai  e le Tusi Paia (si‟i i luga lau Tusi Paia) a‟o i ai 

Iosefa i Aikupito na faamanuia le Atua ia te ia i soo se mea na te faia. E ui lava ina tuuaina sese i se agasala ma faa fale 

puipui ai o ia, ae lei lafoa‟i ai e Iosefa lona Atua. 

Na tofia foi e le pule o le falepuipui Iosefa e pule i le falepuipui.  I le tasi aso na fai ai miti a auauna e toalua a Farao ma 

ua leai lava se tasi o Aikupito e mafai ona faamatalaina. Na aami Iosefa ma ia faamatalaina loa miti. Fai mai le 

faamatalaga o le miti “O le tasi auauna e toe foi e galue mo le tupu ao le tasi auauna o le a fasiotia”. Na augani foi Iosefa i 

le auauna, a toe foi ia Farao ona ta‟u lea o ia e faasaolotoina, masalo ua matua galo lava i le auauna.  

Ua tofia Iosefa e pule i Aikupito 

Ia masalo na ita lava Iosefa i le auauna, aua na umi se taimi ae lei tatalaina lava o ia, ae sa lei faavaivai lava Iosefa e fai 

mea lelei. O le tasi aso na fai ai le miti a Farao ma ua aami loa ma Iosefa na te faamatalaina. Na faamatala e Iosefa le miti 

ma ia taua ai e 7 tausaga e tele ai meaai e 7 foi tausaga o le a oge ai le nu‟u atoa. Ua matua fiafia lava Farao ia Iosefa ma 

ia tofia ai Iosefa e pule i Aikupito.  Ua faatonuina foi e Iosefa tagata uma ina ia faaputu le saito mo tausaga e 7. Ua 

faamanuia foi le Atua ia Iosefa i Aikupito. 

Na manatua e Iosefa lona aiga ma lona tama masalo o fiaaai ane ae o lenei ua tele meaai i Aikupito.  O nei mea uma o le 

faamanuiaga lava ina ia faataunuuina le folafolaga na faia ia Aperaamo, Isaako atoa ai ma Iakopo e faaauau ai le laina mo 

le faaolataga i le afio mai o le Mesia. Ia tatou faafetai i le Atua e faatasi mai pea o ia i taimi tatou te puapuaga ai. 

 

*****************************************************************************************I 

 

TESEMA 09, 2018 

Mataupu 13.Ua faamagalo Iosefa i ona uso (Joseph Forgives His Brothers)  

Tusi Faitau: Kenese 45: 1-15 

SIni: Ia iloa e tamaiti ua fai Iosefa ma faaolataga i lona aiga. 

 

Fuaiupu tauloto: “Aua na auina mai a‟u e le Atua e fai ma faaola.” Kenese 45:5 

Memory Verse: Genesis 45:5“it was to save lives that God sent me ahead of you.” 

 

Fesoasoani mo le Faiaoga; 

 Lesson Plans and methods: 

 

E lei toe vaai Iosefa i ona uso talu ina latou faatau ese atu o ia i Aikupito. Na lei mafaufauina foi e Iosefa e toe feiloai ma 

ona uso ina ua o atu tagata ese faatau meaai i Aikupito. Ua maualuga lava le tulaga ua faamanuia ai Iosefa ua nao o le tupu 

lava e sili ia te ia. Ua matua suia fo foliga o Iosefa in aua atoa le 20 tausaga talu ona ia i Aikupito. Ina ua omai ona uso e 

faatau meaai i Aikupito latou te lei iloaina Iosefa  

 Peitia e lei galo lava ia Iosefa lo latou tama ma ona uso. Sa musu Iosefa e faaali ia tei latou ae peitai na le mafai lava e 

Iosefa ona tatali lona alofa o lea na ia faailoa ai loa i ona uso. Ua fai atu foi “ ina soso maia o a‟u o Iosefa na outou 

faatauina i Aikpito” Na matua fefefe uso o Iosefa ina ua latou manatua la latou mea na fai. Ae peitai na sili lava le alofa o 

Iosefa ia tei latou. Na lei talitonu uso o Iosefa ina ua latou vaai ua pule aoao Iosefa i Aikupito. Ua fai atu foi Iosef ia tei 

latou “aua toute fefefe pe toute matatau i lo outou faatauina mai o a‟u i Aikupito, aua ua faasaoina ai e le Atua ola ina ua 

muamua mai o a‟u nai lo outou. Na faatasi foi le Atua ma Iosefa i Aikupito ua ala ai ona faasaoina ola o ona uso atoa ma 

lona aiga 

 

O mea e manaomia: Tusi Paia. Pepa, vali, penitala. 

 You will need: Bible, paper for activities, crayons, pencils.  

 

Manatu e faataua: (Major Points) 

*Ua pule Iosefa i Aikupito uma 

 *Ua o mai uso o Iosefa e faatau ni meaai  

*Na ikoa e Iosef aona Uso ae latpu te lei iloa Iosefa 

*Ua faailao e Iosefa o ia i ona uso  

*Ua fefefe ma matatau ona uso ia te ia  

*Ua alofagia foi e Iosefa ona uso  

*O fuafuaga lava a le Atua ina ia manuia tagata uma  

 

 Lesona: 

Ua pule aoao Iosefa i Aikupito (Joseph was in Charge of All Egypt)  

Ia manatua lava lau Tusi Paia i le taimi o lesona . Ia toe faamanatu lesona ua tuanai. O le faatauina o Iosefa i Aikupito e 

ona uso e fai ma pologa. Ae peitai na faatasi pea le Atua ma Iosefa, na faamananuia foi ia te ia ma avea ai o ai ma se tasi o 

tagata maualuga i Aikupito.  E ui lava ina avea Farao ma tupu  ae na pulea uma e Iosefa le tamaoaiga o Aikupito. Ua 

manuia le malo o Aikupito i ana fuafuaga i le agai ane o le oge tele lava, sa leai lava se tasi o le malo e fiaai.   

 

Ina ua oo ane le oge i malo uma, na agai ane i Aikupito e faatau ai ni meaai.  Na omai ai foi ma uso o Iosefa e faatau atu ni 

meaai moi latou. Na latou tau atu ia Iosefa aua o loo pule i mea e faatau ai meaai. Oka! Se a sou iloa o le a le mea o le a 

tupu? (faatali mo tali) Na silafia lelei lava e Iosefa ona uso ae peitai latou te lei iloa Iosefa. Aisea? (faatali i tali)  ua omai 

foi uso o Iosefa ma ifo ia te ia, manatua foi le miti a Iosefa na fai. Ua atoa le 20 tausaga ua tuanai ua tu ma tu aga faa-

Aikupito foi. Ua fai atu foi Iosefa ma faaali atu o ia lea na latou faatauina i Aikupito. Na matua fefefe ma matatau uso o 

Iosefa pea mafaufau ane i lo latou agaleaga ia Iosefa.  Aisea ua fefefe ai? (faatali mo tali) na latou faatau ia 

Iosefa i Aikupito ma lo latou manatu latou te le toe vaai ia te ia.  E lei manatua e Iosefa lo latou agaleaga ae 

peitai na fofola atu ona lima ma faafeiloai i ona uso. “Aua ua auina mai a‟u e e Atua e fai ma Faaola…”  

O fuafuaga lava a le Atua ina ia manuia  tagata uma. Ua manatu ifo Iosefa o le ala lea na muamua ai o ia i 

Aikupito ina ia faasaoina mai ola o tagata e aofia ai lona aiga. Na faatasi le Atua ma Iosefa i Aikupito, na fai o 

ia ma pule i Aikupito, Ua oo foi i le taimi nate faasaoina mai lona aiga ina ia aua nei matelaina i le fiaaai. Ua 

avatu foi e Iosefa lona aiga i Aikupito ua faatasi atu foi ma lona tama o Iakopo. Ua fiafia lava Iakopo na faapea 

o ia ua oti Iosefa, ae peitai na fiafia lava o ia ina ua latoe feiloai ma lona atalii o Iosefa.   Ia tatou tat1alo ina ia 

galue mai le Atua ia tei tatou pea tutupu mea faigata . 

TESEMA 16, 2018 

Matapu 14: O le a le Kerisimasi ia te oe? (What is Christmas to You?) 

Tusi Faitau: Luka 1:26-38 

Sini: Ia malamalama le fanau i le uiga moni o le Keirisimasi. 

 

Fuaiupu Tauloto: “Faauta foi o le a e to…e te faaigoa ia te ia o Iesu” Luka 1: 31  

Memory Verse: Luke 1:31   You will be with child and gave birth to  a son and give him the name Jesus.  

 

Fesoasoani mo le faiaoga: 

Lessonn plan and methods 
 

O aso fiafia ma aso malie o le a tatou oo atu nei i ai. O le tatou talanoa i lene taeao i tamaiti e uiga o le kerisimasi i ai 

latou. Ia sauni ete ata i le mau faamatalaga o le fai ei latou.  O le a e faalogo i soo se talaaga o le kerisimasi ma mea latou 

te mananao ai. O nisi o tala o le tamaloa lapoa lanu paepae ma lanu mumu ma lana pese “ho-ho-ho”… o nisi foi tala o le 

kerisimai ma lona mafuaga e pei o le fanau mai o le Keriso le alo o leAtua. Ia e fai atu i tamaiti o le a tatou faamanatuina 

le soifua mai o le Alii o Iesu Keriso. O le mafuaaga lena o le kerisimasi.  

O mea e manaomia: o se keke aso fanau poo ni cupcakes, o taga pepa laiti. 

Supplies:  Birthday cake or cupcakes, and/or frosting and small plastic bags. 

 

 O manatu faatauaina : (Major Points:) 

*O le Kerisimasi tatou te faamanatuina ai le aso fanau o Iesu Keriso.  

*O Maria o le tina o Iesu.  

*O Iesu o le atalii o le Atua.  

 

O le a le aso malolo o le tatou faamanatuina? O le Kerisimasi. Ioe O le Kerisimasi! O le se uiga o le Kerisimasi ia te oe. 

(faatali mo latou tali. Ia faalogo lelei, ma faamalo i tamaiti) Ia lelei o mea uma lava na laulau mai toute faia i le aiga e 

faamanatu ai le kersimasi. Faafetai o le a maua se aso fiafia e mafuta faatasi ai matua ma le fanau e faamanatu ina le aso 

fanau o Iesu Keriso le alo o le Atua. Ia o lenei taeao o le a tatou talanoa ai pe o le a le uiga o le kersimasi ia te oe? 

O Iesu Keriso o ia o le alo e toatasi o le Atua. O aso lava la ua leva na fanau mai ai Iesu i lenei lalolagi. O le ala le na o le 

faamanatuina e le lalolagi ma o le a tatou faamanatuina lona aso fanau. 

O Maria o le tina o Iesu, O le tasi aso na asiasi  ai le agelu ma fai ia Maria o le to o ia ma fanau mai se tama tane e faaigoa 

foi ia te ia o Iesu. O Iesu la o le atalii o le Atua “o le atalii e toatasi” O Iesu o le atalii pele e toatasi a le Atua ua auina ma i 

le lalolagi. O lona uiga e pele foi i tatou i le Atua. O le ala lea o loo tatou faamanatuina o lona aso fanau i Kerisimasi o 

tausaga taitasi.  Sei o tatou tatalo i le Atua e faafetai ai i lona atalii e toatasi o Iesu.  

Tatalo: Faafetai le Atua i lou auina mai o lou alo pele e toatasi o Iesu moi matou. Faafetai aua e te alofa mai ia tei matou. 

Faafetai i lou alo o Iesu e faatasi moi matou i lenei lalolagi. Faafetai le Atua. Amene. 

 
 

Faatinoina o le lesona: 

Ia saunia se keke mo le aso fanau o Iesu. Ia fai ni moligao ma tutu i luga o le keke. Ia tofu le tamaititi ma paluni 

ma pulou io latou ulu. Ia faanonofo faatasi i luga o se laulau ma usu le pese o le “Aso fanau” “ia manuia lou aso 

fanau…” Ia vaai poo ai letamaititi e tau lata ane lona aso fanau i le aso 25 o Tesema na te feulaina moliga‟o. Ia 

talanoa i tamaiti ua 2000 tausaga talu ona fanau Iesu. Ae peitai o loo faamanatuina lava e le lalolagi ona o le 

taua o lea aso. Manaia foi pe a tata ni pese Kerisimasi ao aai ma fiafia le fanau. 

 

 

************************************************************************************ 

MALOLOGA KERISIMASI (TESEMA 23-Ianuari 13, 2019 

************************************************************************************ 

 

Ianuari 20, 2019 

Mataupu 15. O Iesu o ia o Imanuelu; (Jesus is Emmanuel) 

Tusi Faitau: Isaia 7:14, Mataio 1:22-23. 

Sini: Ia malamalama le fanau i le auala na afio mai Iesu ma tatou iloa ai o ia lava o le Atua. 

 
Fuaiupu tauloto: Ao ona po nei, ona o Keriso Iesu, o outou sa vava mamao anamua, ua faalatalataina mai i le toto o 

Keriso. Efeso 2:13 

Memory verse: Ephisian 1:13 But now in Christ Jesus you who once were far away have been brought near through the 

blood of Christ 

 

Fesoasoani mo le Faiaoga: 

Lesson Plan and Methods 

 

Faamatalaina o le lesona 

 

                   HAPPY BIRTHDAY JESUS 

1. Ua faaali mai le Atua. God Revealed  

Ia aveane le fanau e faanonofo faaafalio i luga o le kapeta poo ni nofoa foi. Ia tuu i luga le Tusi Paia ma e faapea atu o le 

Tusi Paia o le Upu a le Atua o loo faapea mai: “O mea uma o loo tusia ai e moni ma le faamaoni ia”. Ia faalogo lelei mai o 

le a faamatala le tatou tala i lenei taeao. Ia faagesegese lau tautala ma tali ni fesili o le latou fesili mai ai.  

O le Atua e atoatoa o ia, o le Atua e paia o ia. Ae peitai oi tatou tamaiti tatou le atoatoa ma paia. Aisea? Ua auina mai e le 

Atua faatonuga tatou te mulimuli ma usiusitai i ai ae peitai tatou te lē mafai ona usitaia aua tatou te le atoatoa. Fesili i 

tamaiti. Tamaiti e i ai ni faatonuga e fai eo tatou matua tatou te usitaia? (ave i ai le avanoa latou te tali ai)  

Afai tatou te lē usitai i faatonuga a matua e faasalaina i tatou. Ia e faasala foi tatou e le Atua pe a tatou le usitai i ana 

faatonuga. Ua taua lea o le “agasala” ua agasala i tatou aua tatou te lē mafai ona usitai i le Atua i le tele o taimi. E le asa 

lava se taimi tamaiti tatou te lē faia ai se sese. Afai tatou te sese pe agasala o le faasalaga lena mo lo tatou le usiusita‟i. 

Ua le gata ina agasala i tatou ae ua o ese ai i tatou mai le Atua, ua vava mamao ai i tatou ma lo tatou Atua. I aso lava ia ua 

mavae; na folafola ai e le Atua i ona tagata o le a afio mai le Mesia, o ia o le tupu na te pulea le lalolagi i le amiotonu, le 

faamaoni ma le alofa.  O le Mesia lea na te toe aumai i tatou e faalatalata i le Atua pe afai tatou te salamo. 

E lei galo lava i le Atua le na folafolaga, ua ia faia ai se auala faigofie e toe mafuta ai ma ona tagata. O lea auala o lona 

afio mai lea i le lalolagi. E ala mai i le fanau mai o le tama e pei o oe ma a‟u. O lona igoa la o Iesu Keriso. O ia lea na 

folafola mai e le Atua. E ui lava ina tele ona igoa na faaigoa ai o ia e tagata. ae peitai o lenei taeao o le a tatou sailiili i le 

uiga o le igoa o Iesu 

. 

2. Tusi igoa o tamaiti o le vasega.  Ia laulauina igoa uma o le vasega ma o latou uiga. Ae ou te lei tauina atu le uiga o le 

igoa o Iesu. O le a fai le tatou taaloga. E muamua ona outou o e sue mai lou igoa o loo nanaina i totonu o le tatou potu. (a 

maua lou igoa ona e sau lea e nofo i lalo) ready …set ...go! 

O nisi o taimi e faaigoa i tatou e matua i igoa e pele ia tei latou, o le a tatou vaavaai muamua la i uiga o tatou igoa. 

(faasolosolo ane tamaiti i luga ma tau le uiga o latou igoa) O ai la ua sauni e fia iloa le igoa o Iesu “ia tu i luga le pepa o 

loo tusi ai le igoa “Emanuelu” o le uiga o le igoa Emanuelu! o le Atua ua ia tei tatou” (fai faatolu) Ua faaigoa e le Atua 

Iesu ia Emanuelu ina  ia tatou iloa ai ua faatasi o ia ma tagata i le lalolagi. O Iesu o ia o le Emanuelu. (Ia tatou fai faatasi 

ma a‟u “o le Atua ua faatasi moi tatou, Emanuelu ua faatasi le Atua mai tatou”.  

Ia fesili i tamaiti poo le a le uiga o le igoa Emanuelu. Tamaiti a‟o lei fanau mai Iesu na muamua ona valoia mai e le 

perofeta o Isaia o le a afio mai le Mesia e faaigoa foi o ia ia Emanuelu. O le a tatou taulotoina le fuaiupu mai le Efeso 

2:13 e fesoasoani lea ia tei tatou, e mafuta valalata ai ma le Atua i taimi uma. (ia faataitai le taulotoina o le 

fuaiupu ina ia uma le vasega ua tauloto le fuaiupu.  

 

 

****************************************************************************************** 

Ianuari 27, 2019 

Mataupu 16 O le Papatisoina o Iesu (Jesus Baptism) 

Tusi Faitau: Mareko 1: 9-11 

Sini: O le papatisoina o Iesu o le Faailoga mai le Atua. 

Fuaiupu tauloto: é“O lo‟u atalii pele lena oute fiafia ia te ia” Mareko 1:11 

Memory verse: Mar 1:11 …”you are my son whom I love; with you I am well pleased 

 

Fesoasoani mo le Faiaoga 

Lesona Plan and methods 

 
Mea e manaomia (supplies) seleulu, pepa malo, penivali, atigi pusa. (ia taumafai lau susuga e tipi saini e pei ona taua i 

lalo ae lei amataina le mataupu). 

Ia faaali i tamaiti ituaiga saini eseese e pei ona saini STOP, SLOW DOWN, DONôT CROSS, SPEED LIMIT, NO 

SMOKING, NO DRUGS ma isi. Ia e faamatala taitasi le saini ma lona taua. (faataitaiga) o le saini STOP ia aua, aua lava 

nei e sopoia e pei ona faatonu mai, ae le usitai o le a soa oe e le taavale ma e lavea ai. O le saini SPEED LIMIT  o le uiga 

o le saosaoa e tatau ona alu ai le taavale, “ae le usitai e faatu lou tama/tina e le leoleo ma ave i le falepuipui 

Ia e Faiatu: O saini (signs) e taua tele i le olaga o le tagata. O le a tatou talanoa i lenei taeao i saini taua o le olaga o Iesu. 

E fesoasoani lea ina ia tatou iloa atili ai mea na tutupu ao i ai o ia i lenei lalolagi.  

 

Ua Faaali mai le Atua (God Revealed)  

O le tala ia Iesu e pei ona faamatala mai e Mareko. 

 

Fai mai o aso lava la anamua na afio mai le Atua i le lalolagi, e ala lea i le pepe e igoa ia Iesu e pei ona faamatalaina e isi 

faievagelia. Ae peitai faatoa tusia e Mareko tala o Iesu ina ua matua o ia. Fai mai na auina ifoe le Atua le tagata e igoa ia 

Ioane e talai le salamo ma papatisoina tagata. Ia fai i tamaiti o le papatisoga o le faailoga lea o le tagata ua salamo.       

O tala muamua la na tusia e Mareko o le papatisoga na faia e Ioane i le vaitafe o Ioritana. Na afio ane ai Iesu ma manao 

ina ia papatisoina o Ia e Ioane le papatiso. Fai mai o le taimi lava papatisoina ai Iesu na avanoa ai le lagi ua faapepe foi le 

Aaga Paia faapei o se lupe, ma ua faalogoina e tagata uma na i ai le siufofoga mai le Lagi ua faapea mai: “o lou atalii pele 

le na oute fiafia lava ia te ia” E lei agasala Iesu ae o lona usiusitai lava i lona Tama na ala ai ona papatisoina. O le 

papatisoina o Iesu o le FAAILOGA lea e iloa ai e tagata uma o le lalolagi o Iesu o le atalii pele a le Atua.Ina ua uma ona 

papatisoina Iesu na amata ai loa lana galuega talai; na ia faia vavega tetele ma faailoga e faailoa ai i tagata e toatele o ia na 

auina mai e le Atua le Tama. Ia e faiatu i tamaiti; pe ua vaai i se isi ua papatisoina i le Lotutamaiti o le FAAILOGA lena 

o le ofoina atu o tamaiti i le aiga o le Atua.  

Taaloga: Ia faanonofo le fanau e faapei ona nonofo i luga o le pasi, aveane le isi tamaititi e faataitai le aveiva o le pasi. Ia 

o ane isi tamaiti e tofu ma saini e pei o le saini STOP, SPEED LIMIT, MEN AT WORK ia taofi le pasi ma faasolosolo 

ane i isi saini. Ia lagona ma maitauina e le fanauiti le taua o saini i luga o le auala, ia usitai ina ia saogalemu i luga o le 

auala. Ia faapena foi le aoga o soo se saini ina ia usitai i ai e laveina mai ai i latou mai faalavelave e ono tutupu mai. 

Tatalo e faaiu ai le Mataupu: Ia uulima ma punonou faatasi ma faapea atu i le Atua. Faafetai le Atua ona o Iesu Keriso 

lou atalii pele e toatasi ua foaina mai e fai ma faailoga matou te usitai ia te ia. Faafetai ona o faailoga ua matou iloa ai 

le taua o matou olaga. Faafetai le atua Amene! 

 Ia faamatalaina saini ma o latou uiga i tamaiti 

Fepuari 03, 2019 

Mataupu 17: O Iesu i le Malumalu (Jesus in the Temple) 

Tusi Faitau: Luka 2: 41-52 

Sini: Ia malamalama tamaiti i mea na fai e Iesu i le 12 o ona tausaga 

 

Fuaiupu tauloto:  Se a le mea tou te saili mai ai te a‟u? ua ia faapea atu foi. Toute le iloa ea e tatau ona ou i ai i 

le fale o lou Tama?” Luka 2: 49 

Memory Verse: Luke 2:49 “Why were you searching for me?” he asked. “Didn‟t you know I had to be in my 

Father‟s house?”  

 

Fesoasoani mo le Faiaoga: 

Lesson Plan and methods: 
 
O le 12 tausaga o se tagata ua matua pe a faatusatusa i tamaiti o le vasega. Ae mo tagata matutua o le 12 tausaga o se 

tamaititi lava. Ae a tatou vaavaai ma faalogologo i mea na faia e Iesu i le 12 o ona tausaga e maofa ma ofo ai le loto. Na ia 

aoao i tagata ma le poto uma lava iē na i le malumalu. E lei talitonu i latou i mea na faia e Iesu aua ae le‟i aoaoina o ia e 

tusa ma le tulafono. I le tatou tala i lenei taeao o Iesu ma aoao tulafono i le malumalu. Na silafia lava e Iesu o ia o le alo o 

le Atua o le ala foi lea o lona malamalama i tulafono, o lona aoao atu ma le poto ie na fesiligia o ia.  E ui lava i lona poto 

ma lona atamai ae na usitai lava o ia i ona matua o Maria ma Iosefa. Na alofa foi Iesu ma le faamaoni ia tei laua. 

Afai e sau se tamaititi e 12 tausaga ma nofo faatasi ma le tatou vasega, ona tatou iloa ai lea o lona matua. Afai tatou te 

fesili i ai pe fia lona umi? O le a le vasega o loo i ai? O fea lona nuu? Pe mafai ona alu ese mai lona aiga ini aso se tolu? 

Pe mafai foi ona nofo ini aso se tolu ma a‟oa‟o atu le tulafono i tagata ao faatumulia le potu i faifeau? (aoao)  E matua ofo 

uma tagata na i ai ona o le poto ma le atamai na ia Iesu i lona 12 o ona tausaga, 

 

O manatu e faatauaina: (major points:) 

 *O Iesu o ia o le Alo o le Atua.  

*Na tuputupu aôe o ia ma le malosi na alofagia foi o ia e le Atua atoa ma tagata. 

*Ina ua atoa le 12 o ona tausaga na ia aoao atu ai i le malumalu i tagata na i ai. 

*Na matua ofo foi i latou uma na i ai i le poto o Iesu i le 12 o ona tausaga.  

*Na ia silafia lava o le Atua na ia auina mai o ia.  

* Na faalogo ma usitai Iesu i ona matua.   

 

Faamatalaina o le lesona:   

E amata le vasega i lou fesili i tamaiti poo a mea sa fai e tamaiti i le vaiaso (faatali i tali). Fesili: Pe tatou te laiti ai pea e 

oo i le faavavau? (faatali i tali) E tatau lava ona tuputupu a‟e tamaiti aua e fafaga ma faainu i tatou eo tatou matua. Na 

faapena foi Iesu ao laititi na tuputupu a‟e o ia faapei o tatou. Fai mai le Tusi Paia “na tuputupu a‟e o ia ua malosi, ua 

faatumulia foi o ia i le poto, ua ia te ia foi le alofa o le Atua”. Ina ua 12 tausaga o Iesu na o ai ma ona matua i le malumalu 

i Ierusalema, na pogia i latou i le ala ona malolo ai lea mo lena po.  Ae peitai na iloa ai e Maria ma Iosefa e le o faatasi 

Iesu mai laua. (fesili i tamaiti poo  fea na alu i ai Iesu? (ave le avanoa e tali mai ai ) Ao fea  na alu i ai? na  alu Iesu i le 

malumalu ma aoao atu i tagata. Na taufaiofo tagata uma i le poto na ia te ia. Na sue e Maria ma Iosefa poo fea Iesu ma la 

maua o ia i totonu o le malumalu. Na fiafia ona matua ina ua la toe vaai ia Iesu ma la fai atu “ua alu le po o la saili ia te 

ia”. Na tali Iesu ma faapea atu i ona matua “se a le na oulua saili mai ai ia te aôu? Lua te le iloa ea e tatau ona ou i ai i 

le fale o loôu Tama?ò   

 

Tatalo: Le Atua e, faafetai ma le tala ia Iesu. Faafetai na tuputuipu a‟e Iesu faapei oi matou. Faafetai ona o ona matua na 

la tausi ia te ia. Faafetai na silafia e Iesu o oe lava lona Tama, Faafetai na e auina mai lou alo e toatasi moi matou!  

Amene. 

 

Fesoasoani i le faatinoina o le Lesona: 
E manaia pe a valaaulia se tamaititi e 12 tausaga i le taimi o le vasega. (Ia faasilasila i luma o le vasega) Ia faamatala i le 

vasega o le 12 foi tausaga na alu ai Iesu i le malumalu. Ia fai i le vasega e fai ni fesili e pei  E fia ona tausaga? Pe o le a le 

taaloga e fiafia i ai? O le a le vasega o loo i ai? Ia fai e lau susuga ni fesili e faatatau lava i le tala agai i le tamaititi 12 

tausaga. A maea ia faafetai i le tamaititi mo lona auai ane ia faapea foi le vasega.  

 

Fepuari 10, 2019 

Mataupu 18:  Ua filifila soôo o Iesu (Jesus Chooses his Disciples) (Tupulaga) 

Tusi Faitau:  Luka 5:1-11 

Sini: Ia iloa e tamaiti  pe faapefea ona tofiaina soo o Iesu. 

 

Fuaiupu tauloto: “Ina mulimuli mai ia te a‟u ou te faia outou ma faifaiva i tagata” Mataio 4:19  

 Memory Verse:  Matthew 4:19 “Come, follow me,” Jesus said, “and I will make you fishers of men.” 

 

 Fesoasoani mo le Faiaoga; 

Lessona Plan and methods 

 

Mea e manaomia; (supplies) fasilaau 3futu le umi, filo ma ni ata o tama‟i i‟a se tele. 

O le lesona o le lenei taeao o le amataga o le galuega a Iesu  ma le filifilina lea o soo o Iesu. O le a e aoaoina le fanau pe 

faapefea ona tofia soo muamua o Iesu? Pe faapeafea foi ona avea i latou ma faifaiva i tagata? O le filifiliga o soo o Iesu.  

Ia faamalamalama muamua e lau susuga pe o le a le “soo” O le soo o le tagata lea e mulimuli i nisi tagata ma aoaoina mai 

i lea tagata mea e lelei”. Faamata o se galeuga lelei le mulimuli ia Iesu ma maua mai ai mea lelei mai ia te  ia. Mo le au 

kerisiano e aoao mai pea le Agaga Paia i le aso ma lea aso. Ua fetalai mai foi Iesu e uiga lava i le Agaga Paia “o le Agaga 

lea e faamanatu ia te outou mea uma ua ou fai atu ai ia te outou”    

 

Manatu taua: (major points:)  

* O le filifilia o soo e 12 o Iesu  

* O nisi o soo oni tagata faifaiva  

* Ua fetalai atu Iesu ia tei latou ñmulimuli mai ia te aôu oute faia outou ma ñfaifaiva i tagataò (Mataio 4:18-20 

Luka 5 1-11) 

 

Faamatalaina o le lesona: 

 (ia faatinoina ae lei amataina le lesona) Ia amata i le tapenaina o le potu, ia tofitofi le fanau e salu le fale, o nisi e ta‟alao 

le lapisi, o nisi e solo le pefu o faamalama, o nisi e faasaosao nofoa. (ia vave lava) O le agaga e fia faailoa i tamaiti o le 

“galulue faatasi” ma “felagolagomai” ina ia vave ona uma se galuega. Afai e maea ona fanonofo lea o le fanau i nofoa. Ia 

fesili i ai poo ai ua lelavā? Ia faapea atu: o le mea e sili tamaiti o lo tatou fesoasoani lea e galulue faatasi ma felagolagomai 

ua faigofie ona maea le galuega i lenei taeao. 

 
O le filifilia o soôo o Iesu; 

O le galuega ua faia i lenei taeao o se galuega lelei tele, e le gata ina maea lelei ae o le vave foi (aua na toatele lava i tatou 

na fesoasoani e faatino le galuega). Ia faiatu i tamaiti faamata la oi tatou oni tagata fesoasoani lelei? (ia faatali mo tali) O 

le tatou tala mai le Tusi Paia i lenei taeao o le amataina lea o le galuega talai a Iesu, ma ua oo i le taimi e manaomia ai e 

Iesu se fesoasoani mo le galuega. Oi latou ia e taua o “soo” O le uiga o le upu “so‟o” o tagata e “aoaoina” ma 

“fesoasoani” ia Iesu. O nisi oi latou o tagata faifaiva. O tagata faifaiva ua fai ma a latou masani le fagogota i le aso atoa i 

le vai e sue ai ni i„a mo le tausia o le aiga. O le tasi o tagata fagota e igoa ia Simona e i ai lona uso e igoa ia Aneterea. Na i 

ai foi le tasi au uso e igoa ia Iakopo ma Ioane i le isi itu vai. O le aso lava foi lea na alu ane ai Iesu e aoao atu i motu o 

tagata ma ua toatele lava tagata ua omai e fia faalogologo ia Iesu ma ua le ofi auvai. O lea na oso ai Iesu i luga o le vaa o 

Simona ma lona uso ma a‟oa‟o atu pea i tagata.  Ina ua uma lana lauga ona fai atu lea ia Simona ma lona uso e tuu la 

galuega faifaiva ae “mulimuli atu ia te ia” o le a avea i laua ma faifaiva i tagata. Ua manaomia e Iesu ni tagata e 

fesoasoani ia te ia i le galuega talai. E lei faatali Simona ma lona uso ae mulimuli atu ia te ia. Ua fiafia lava Simona ma 

lona uso, ua avea i laua ma soo o Iesu. 

Tatalo: Lo matou Atua e, faafetai ona ua auina mai Iesu moi matou! Faafetai ua mafai ai ona matou mulimuli atu ia te ia 

Amene! 

Fesoasoani mo le faatinoina o le Lesona: 

 Ia aoina mai ni fasilaau mimiti pe tai lua pe tolu futu le uumi. Ia nonoa se filo i le siusiu o le laau ma faagata i le umi. Ia 

tipi le ata o le i‟a ma nonoa i le pito o le filo. Ia tufatufa ia tofu le tamaititi ma lana fasi laau faapei o se ofe.  Ia faataitai le 

lia‟iina o le ofe i lea itu ma lea itu.  Ia fai le laina e tasi ona alu ane lea o le faiaoga e faataitai. A maea ona usu lea o le 

Pese “Oute fai outou ma faifaiva i tagata, faifaiva i tagata “ 

************************************************************************************************** 

 

Fepuari 17, 2019 

Mataupu 19: Ua faamaloloina e Iesu tagata mamaôi (Jesus heals the people) 

Tusi Faitau:  Ioane 5: 1-18 

Sini: Ia iloa e le fanau o Iesu o le Fomai Sili. 

 

Fuaiupu tauloto: Ioane 5:11 Ina tu ia i luga ave ia lou moega ma ia e savali.” 

Memory Verse: John 5:11 “Take up your mat and walk.” 

 

Fesoasoani mo le Faiaoga. 

Lesson Plan and methods  

 
Na fai vavega Iesu ma faamalolo tagata mamai, O nei vavega uma na fai ma faailoga o Iesu lava na auina mai e le Tama. 

Ina ua feisligia e le au faresaio Iesu poo ia moni o le alo o le Atua? na ia faapea atu: ”ua uma ona ou fai atu ae toute le 

talitonu mai lava ia te au.”  O faailoga ma vavega na ou faia e mai le Tama, o le Tama o lo totonu ia te au…” Ioane 14:11. 

Ua ia faapea atu foi i lona au soo “ia outou talitonu mai o a‟u na ou sau mai le Tama,  o a‟u i totonu o le Tama o le Tama 

foi o loo totonu ia te a‟u; e le mafai ona fai se mea pe a na o a‟u”.  O le taua ia ia tei tatou lo tatou iloa o vavega na faia e 

Iesu i na vaitaimi, o loo mafai foi ona fai vavega i nei ona aso. Ae ua seasea lava, ae peitai o loo i ai lava le mana 

faamalolo io tatou tino ae maise o loto ma agaga. 

 

O mea e manaomia: (supplies)  O pepa papa‟e, ma ni vali,.fasi laau, filo  

 

O manatu e faataua: (major points) 

* Na faamalolo e Iesu tagata mamaôi.  

* O ituaiga mai eseese. 

* E le liu le Atua mai ananafi 

* E faamagalo e Iesu  tatou agasala, ma faamalolo o tatou tino ma agaga.  

 

Lesona:O le faamaloloina e Iesu o mai eseese: 

E toafia nisi o outou e lei oo lava i ai se mai? (faatali mo ni tali)  O le ma‟i e le o se mea lelei? (faamatala i tamaiti le 

lagona pea ma‟i)  E tele naua mea tatou te faia pe a maloloina o tatou tino ( faamatala  mea e tele e fai pea maloloina lou 

tino)  A o i ai Iesu i le lalolagi, o le toatele ia oi latou na mama‟i. o nisi oi latou e tigaina lava ae lei i ai ni vailaau ma ni 

togafitiga lelei e pei ona i ai i nei aso. O lea na gasolo ai tagata mamai ia Iesu mo le faamaloloina o latou tino. O nisi o 

taimi e aumai e matua a latou fanau ae o nisi foi o taimi e aumai e tagata a latou uo. Ua latou faatoga ia Iesu e fia malolo o 

latou tino.  E lei i ai lava se tasi na talitualimaina sona mana‟o na talia lelei lava e Iesu. O nisi oi latou e tauaso, o nisi oi 

latou e logonoa, o nisi oi latou e mumutu ma pipili, na faamalolo uma lava e Iesu i latou.  O se tasi fafine e 12 tausaga talu 

ona mai, e ave foi lona gasegase i le tele o fomai ae peitai e lei malolo ai o ia.  Na mafaufau ane lenei fafine afai lava oute 

latalata ane i ona ofu talaloa “ai lava ou te malolo ai”  Ina ua latalata ane lenei fafine na malolo ai o ia, na faapea atu Iesu 

“o lou faatuatua ua e malolo ai” Na talitonu le toatele o tagata ona o vavega na ia faia. Ua fai mai le Tusi Paia “e le o liu 

lava le Atua mai ananafi seia o‟o i le faavavau”. O Iesu lava o le alo o le Atua e le o liu foi o Ia, o mea na a faia i le tuanai 

o loo mafai foi ona fai i nei aso. Ia tatou tatalo ina ia faamalolo mai ia tei tatou pea tatou mamai.   

Tatalo: Le Atua e, faafetai mo lou alofa mai ia tei matou, faafetai aua na e faafofga mai ia matou; faafetai aua ua e 

faamalolo mai ia tei matou. Amene. 

Fesoasoani mo le faatinoina o le mataupu: Ia valaaulia se Fomai i le vasega o le taeao. ia i ai ni ana mea faalogo. Ia 

auaua‟i ane tamaiti i le fomai sei siaki le tata o latou fatu. Afai e mafai ia faasolosolo ane tamaiti i le mea faalogo ma 

faalogologo le tata o latou fatu. Ia talanoa i tama pe fia fomai pe a matutua. Ia talanoa foi pe faapefea ona faamalolo e Iesu 

le tele o mai eseese.  Ua faaigoa foi e tagata Iesu o le “fomai o fomai” poo le “fomai sili”:  Ia tufatufa foi pepa papae i 

tamaiti e vali ai ni ata e faatatau i le mataupu e pei o le ata o Iesu, o ata o tagata mamai, poo le ata foi o le fomai. 

 

***************************************************************************************** 

 

Fepuari 24, 2019 

Mataupu 20: Ua vavao e Iesu le Matagi. (Jesus calms the Storm) 

Tusi Fai tau: Mataio 8:23-27 

Sini: Ia iloa e le fanau e usiusitai mea uma i le Atua. 

 

Fuaiupu tauloto: Mataio 8:25 “ Le Alii e, faaola mai ia tei matou.” 

Memory verse: Matthew 8:25 “Lord, save us.” 

 

Fasoasoani mo le Faiaoga: 

Lesson Plan and methods 

 

E i ai taimi o le olaga tatou te faapea ifo ai ua afatia lo tatou sa i afa ma matagi malolosi. O ia foi taimi e tatau 

lava ona tatou manatua o loo tatou auauna i le Atua Soifua e faafofoga ma tali mai.  efaapei ona ia vavao i le 

matagi a‟o i aii le vai o Kalilaia. I le oo mai o tiga ma faafitauli o le olaga, ua tatau lava ona tatou augani atu i le 

Atua mo se fesoasoani. Aua e tali mai,  ma ia faalaolaoina matagi ma afa e ona tutupu mai io tatou olaga. Aisea 

lava na tutupu ai nei mea i ona auso‟o? ona o le laititi o lo latou faatuatua…. 

O mea e manaomia: (supplies) o se ie palanikeke (blanket) lanu moana, oni sipuni uamea, apa uamea, pakete 

uamea, o se aluga.   

O manatu taua: (Major Points) 

* O Iesu ma ona soo i le vai i luga o le vaa. 

 * O le matagi malosi  

* Ua fefefe le ausoo  

* Iesu nofo mai ma e vavao i le matagi 

* ua vavao e Iesu le matagi 

 

O le faamatalaina o le Lesona: 
E toafia i tatou ua tietie i se vaa (faatali mo ni tali) atonu e faapea nisi tamaiti ioe ae faapea mai nisi e leai. Ia 

fesili i tamaiti na fai mai ioe poo ai na la tietie i le vaa? ae o le a le taimi? Ae o le a le aso na tietie ai? ae oa foi 

mea na ia faia i luga o le vaa? O le manaia ia pea e tietie i le vaa i se aso lelei ao susulu manaia le la, e leai se 

matagi poo timu foi. O le tatou tala i lenei taeao “O Iesu ma ona soo i luga o le vai”. Ao folau Iesu ma ona soo i 

luga o le vai, ma ua latalata ona po, ua alu ane foi Iesu e taoto e moe ao ala pea le ausoo, o nisi o soo o loo 

fagogota lava aua oa latou galuega lea ao lei avea ma soo o Iesu. Ao agai ina tuneva le po, ae faafuasei ona agi 

mai le matagi malosi ma ua malolosi foi galu ua tauau ai ina goto le vaa. Ua fefefe le auso‟o ma ua latou fafagu 

ia Iesu, aua ua matuā malosi lava le matagi. Ua latou faapea atu foi ia Iesu: “Le Alii e, ina faaola mai ia tei 

matou o le a matou fano!” Na ala a‟e Iesu ma ia vavao i le matagi, ua faalogo foi le matagi ma ua usitai ma ua 

laolao foi le vai ua leai lava ma sina galu. Ua matua tau fai ofo lea o le ausoo. Ua latou faapea ane foi…”O ai 

lenei tagata ua usitai ai galu ma le matagi? (faatali mo ni tali)  Ioe e moni lava o ia o le Alo o le Atua! Ia tatou 

tatalo faafetai mo le auina mai o lona alo e usitai i ai le matagi ma galu. Ia tatou usitai foi ia te ia 

 

Fesoasoani mo le faatinoina o le mataupu: 

Ao faia le lesona ia faamatala i tamaiti o le a outou toe faatinoina le malaga a Iesu ma ona ausoo i luga o le vaa, ae maise 

ai le vavaoina e Iesu o le matagi.  Ia faalaina nofoa e pei se vaa ma ia faanonofo ai nisi tamaiti faapei o le ausoo. Ia 

faataamilo le palanikeke lanumoana i autafa o le vaa faapei o se sami. Ia tofi seisi tamaititi e faapei o Iesu o loo moe (ia 

faataga ina lena tamaititi ona taagulu (snore).  Ia fai isi tamaiti e faapei o galu ma le matagi. Ia faataitai i tamaiti le faiga o 

galu ma le matagi i le faaogaina o le palanikeke O nisi tamaiti ia faataitai le tata ina o sipuni, o apa uamea ma pakete ia 

faaleotele. Faamatala i tamaiti o le tasi po na o ai Iesu ma ona soo i le vaitafe i Kalilaia, (alu ane le tamaititi e moe faapei o 

Iesu)   ae faafuasei lava ona agi mai le matagi (faataitai le leo o matagi) ua pāpā mai foi faititili ma fe‟emo fo‟i uila (ia tata 

faaleotele sipuni, apa ma pakete) ma ua fafati foi galu maualuluga ( ia sii‟si‟i i luga le ie palanikeke lanumoana)  sa le‟i 

matatau le ausoo aua e masani i latou i uiga o le sami.  (faamalosi tamaiti i totonu o le vaa ia aua nei fefefe) E le‟i leva 

lava ae atili ai le malosi o le matagi ( tata leotele sipuni ma apa ma pakete) ia faaleotele foi le faaleoina o matagi ma ua 

amata ona fefefe le ausoo aua ua latou iloa ua agi tele le matagi. Ae o loo tofa pea Iesu. Ua amata ona o mai le vai i totonu 

o le vaa.  Ua latou iloa nei e matuā malosi lava lenei matagi mai lo isi matagi na latou i ai muamua ua amata ona goto le 

vaa. O lea na fafagu ai loa e le ausoo Iesu sei faaola ia tei latou. O lea na ala loa Iesu ma ia taofi ma vavao i le matagi ma 

ua filemu mea uma.  (ia faaalia foliga taufaiofo musumusu le tasi i le tasi) Ua latou fetautalatala‟ia poo ai lea tagata ua 

usitai i ai le matagi ma le galu.   

O Iesu lava o ia o le Alo o le Atua soifua e usitai i ai mea uma na ia faia. Ua faamalūina e Iesu le sami ma ua vavao foi le 

matagi. Ia tufatufa ni pepa ma ni vali latou te taumafai e tusi le ata o le sami ma le vaa o loo moe ai Iesu. Ia tusi foi le 

matagi ma le afa ua agi. 

Fai se tatalo: Faafetai Iesu i lou alofa ma lou agalelei mai ia tei matou, ua e tausi si o matou ola vaivai aua e felafoaina 

pea i matagi malolosi o lenei olaga. Faafetai aua e faalologo ma usitai mea uma ia te oe. Ia aoao mai ina ia matou faalogo 

ma usitai ia te oe lo matou Tama. Amene. 

 

***************************************************************************************** 

Mati 03, 2019 

Mataupu 21: O le fafagaina e Iesu o tagata e limaafe (Jesus feeds the 5000) 

Tusi Faitau: Mataio 14:14-21 

Sini: Ia iloa e tamaiti pe faapefea ona fafagaina e Iesu le motu o tagata 

 

Fuaiupu tauloto:  Mataio 14:16 “Ia outou avatu ni meaai moi latou”  

Memory Verse:  Matthew 14:16 “You give them something to eat.”  

 

Fesoasoani mo le Faiaoga 

Lesson Plan and methods. 

 

O le fafagaina o tagata e toatele e lē o se galuega faigofie, e talitonu le manatu o i‟a e 2 ma areto e 5 e lē taitai lava mo le 

aofai o tagata. Ae peitai ua latou avatu ia Iesu ua ia faamanuia ma toe avatu i le auso‟o e tufatufa atu mo le motu o tagata. 

Na tofutofusia uma tagata ua aai ua maoona ma latou iloa mulimuli ai; ua tele naua mea na totoe nai loo mea na amata ai. 

Ua latou manatu ai aisea na lē tufatufa tailua ai i le amataga? 

Mea e manaomia:  O pepa mo latou galuega, o penivali, filo, seleulu ma se glue.  

Supplies:  Activity sheet for each child, Crayons, paper, yarn, scissors, and glue.  

 

Manatu e  faataua: (major points:) 

*O le motu o tagata na mulimuli ia Iesu e faalogologo i ana aoaoga. 

* O le aofaiga o tagata e 5000, ua fia aai tagata ae leai se mea e maua ai ni meaai 

* O le tamaititi na i ai iôa e 2 ma falaoa e 5 

* Ua faamanuia Iesu i meaai ma tufatufa atu i tagata 

* Ua totoe ato e 12 ina ua uma ona aai tagata. 

 

Faamatalaina o le lesona: 
O le motu o tagata na mulmuli ia Iesu e faalogologo i ana aoaoga. Ia fesili i tamaiti pe toafia i tatou e masani i se tagata 

faiaoga? (faatali mo tali. Fesili i tamaiti poo ai e fiafia i le faiaoga) Oa mea e fai e le faiaoga? (faatali mo tali) O le faiaoga 

e a‟oa‟o atu, e tautala atu i tamaiti faasino atu mea ina ia malamalama tagata. O le faiaoga o le tagata aoao atu. E faapena 

Iesu na ia aoao atu tagata e uiga i le Atua. O Iesu o se faiaoga lelei o le ala lea o le mulimuli i ai o tagata e toatele, e tusa 

lava pe fia itula latou te faalogologo ai i le lelei o ana aoaoga. 

O le tasi aso na mulimuli ai tagata pe tusa e 5000 e faalogologo ia te ia. (Ia faamalamalama le upu “motu o tagata” pe fia) 

o le motu o tagata o se aofai tele lava. Fai mai le tala o le aofai o tane e 5000 ae lei fataulia ai fafine ma tamaiti. 

Ua alu le aso ua fiaaai tagata, ua tupu ai ma le faafitauli; ua leai se mea e maua ai ni meaaai, (aua e mamao ese mai le aai) 

Ua faiatu foi le ausoo ia Iesu ia tuuina atu tagata eō i o latou aiga e aai. Ae peitai na fetalai atu Iesu i lona ausoo “aua nei 

tutuliina i latou ae avatu i ai ni meaai” Oka na ofo le ausoo aua e leai, leai lava se mea e maua ai ni meaai i lena taimi 

vave. Ae peitai na i ai se tamaititi sa i lea aso o loo i ai ni i‟a se lua ma ni potoi areto se lima. Na fetalai atu foi Iesu ia 

aumai i‟a ma areto in a luma. Na tatalo Iesu ma faamanuia i i‟a ma areto, ua ia faatonu le auso‟o e tufatufa atu mo le motu 

o tagata, ua latou tufatua atu,.ua latou aai ma maoona ma ua totoe ato e 12. O le vavega ua faia e Iesu, O le a lava se mea 

tatou te faatoga atu ai i le Atua na te faia lava moi tatou, e pau lava le mea tatou te faia o le faatuatua lea ia te ia.  Ia tatou 

tatalo faafetai i le Atua aua na te amanai‟a mai i tatou i mea tatou te ofoina atu mo ia. 

Tatalo: Ia faafetai i le Atua mo mea uma, faafetai aua na te amanai‟aina i tatou pe a tatou tatalo atu ia te ia. Faafetai mo 

lona alofa ia tei tatou. Amene.  

 

Fesoasoani mo le faatinoina o le Lesona: 
 Ia tufatufa atu pepa i tamaiti e tusi ai i‟a e 2 ma areto e lima ia valivali ata o i‟a e lua ma ata o areto e lima i lanu eseese ua 

latou mananao i ai. Ia faatonuina foi le fanau ia tusi numera o i‟a ma areto i autafa o le ata. A uma ona ooti lea oa latou ata 

e tautau i le potu pe ave foi io latou aiga. 

 

 

Mati 10, 2019 

Mataupu 22: O Iesu o le Ala (Jesus is The Way) 

Tusi Faitau: Ioane 14:2-6 

Sini: Ia iloa e tamaiti le ala saôo e ui ai 

 

Fuaiupu tauloto:  Ua tali atu Iesu ia tei latou “ O A‟u o le ala…”Ioane 14:6 

Memory Verse:  John 14:6 Jesus answered, “I am the way…”  

 

Fesoasoani mo le Faiaoga: 

Lesson Plan and methods 

 
Pe faapefea ona tatou sao i le Lagi? E foliga mai o se fesili faigofie ma e manaomia foi se tali mautinoa.  Na fetalai lava 

Iesu i ona ausoo i le po a‟o le‟i faasatauroina. “E tele mea e nonofo ai i le maota o lo‟u Tama, ana leai po ua alu e sauni se 

mea e nonofo ai outou” Ua tautino atu e Iesu e tele mea e nonofo ai i le maota o lona Tama. (tatou te o uma lava i lea 

nofoaga) “Afai foi ou te alu ou te toe sau e i ai foi outou faatasi ma a‟u” ua fetalai atu foi Iesu “pe tou te iloa le mea ou te 

alu i ai?” Ua fai atu foi Toma “matou te le iloa le mea ete alu i ai, pe faapefea ona matou iloa?” Ua fetalai atu foi Iesu ia 

tei latou “O a‟u o le Ala...” Atonu tatou te fesili pea i lea aso ma lea aso pe faapefea ona tatou o i le lagi?  Tatou te o foi i 

le lotu i lea aso Sa ma lea aso Sa ma le faamoemoe tatou te o ai i le lagi. Ae o le mea moni lava o lea ua fetalai Iesu “O ia 

o le Ala…”ua na o ia lava le ala tatou te sao atu ai i le lagi. E leai lava se tasi e alu i le Tama pe a lē ui atu ia te Ia, afai 

tatou te iloa Iesu o lona uiga ua tatou iloa le “Ala”. Ua nao o ia lava tatou te sao atu ai i le lagi. E lē alu atu lava se tasi i le 

Tama pea le ui atu ia te ia. Ua foaina mai e le Atua lona Alo e fai ma Ala tatou te sao atu ai ia te ia. 

 

O mea e manaomia: (supplies)pepa mo latou galuega, (activity paper) o vali, seleulu, filo ma le tape (duct 

tape). 

 

Manatu faataua:(Major Points:) 

* Ua faanoanoa le ausoo ona o le a alu ese Iesu  

* Ua fai atu Iesu ia tei latou i le fale o lona Tama 

* Ua fetalai  atu Iesu o ia o le ñAlaò i le lagi 

* O Iesu o le Ala afai ete iloa Iesu ua iloa foi le ala 

 

Ua faanoanoa le ausoo ina o le a tuua e Iesu i latou  
Ua faanoanoa le ausoo ina o le a alu ese Iesu mai latou: O ai oi tatou tamaiti na alu i se malaga? Ao fea foi na 

alu i ai le malaga? (faatali mo tali) Tatou te manatua ae lei o ese ma le fale oa mea e tapena muamua? (tatou te 

tapena a tatou ato, o seevae ma isi lava mea e aoga i le malaga, tatou te faatofa foi i ai latou o le a nonofo) . O 

letasi aso na fai atu ai Iesu i ona soo o le alu ese. Na faanoanoa lavale ausoo. Aisea ua faanoanoa ai le au soo? 

Masalo e le‟i mananao e alu ese Iesu.  

 

 

Ua silafia lava e Iesu e le mafai ona o faatasi ma le ausoo, ua fai atu fo‟i o ia ia tei latou ina ia latou fiafia“o le a 

alu i le fale o lona Tama”. O fea oii ai lona tama? “o loo i le lagi” o lona uiga foi o le fale o le Atua o loo i le 

lagi. Ua ia fai atu foi “i le fale o lo‟u tama e tele mea e nonofo ai outou” o lona uiga e tofu lava i tatou ma le 

potu e nofo ai.  Oka! matuāmanaia lava.  “afai foi ou te alu (Iesu) oute toe sau e avatu outou faatasi ma a‟u”. O 

se folafolaga na matuā fiafia ai lava le ausoo. Aua afai e alu ese e toe foi mai lava e avatu latou faatasi ma ia. Ua 

tali atu foi i tei latou i le ala e sao atu ai ile lagi ua nao ia lava.  

Ua tatou iloa nei afai e lē o Iesu le ala po ua faapenei lava o fealualuai Iesu i lenei lalolagi e tau saili se ala  pe 

tatou te faia foi ni galuega lelei ina tatou sao ai ile lagi. Ae peitai ua ia tautino mai lava ua na‟o ia lava le Ala e 

ui atu ai i le Tama.   

Tatalo:  Le Atua e, faafetai i lou alofa mai, faafetai i lou auina mai o lou alo o Iesu. Faafetai o Ia o Ala. Faafetai 

ona o Iesu o loo faatasi pea ma lau Afio e faavavau. Amene. 

 

Fesoasoani mo le faatinoina o le Lesona: 

 Ia faaoga luga o le kapeta (floor) e faapipi‟i ai le tape o le ala lautele ma le ala lauititi. {ia 2‟(futu)  le lautele ae 

12‟ ( futu) le umi o le ala lautele, ae 8”(inisi) le lautele ae 12‟ ( futu) le umi o le ala lauititi} Ao faia le vasega ia 

faamanatu i tamaiti le fetalaiga a Iesu o le ala lautele e tau atu i le malaia ma le faafanoga, ae o le ala lauititi e 

tau atu i le ola   O le a tatou taumafai e saili ile ala lauititi Iesu. Ia faamalamalama i tamaiti le eseesega o le ala 

lautele ma le ala lauititi.  Ia fai le laina i le auala lautiti ma faataitai le savali i luga. Ia tu‟u le isi vae i luma o le 

isi vae ma savali seia tau i le isi pito o le ala. Ia tuu i autafa lima e faapaleni ai le savali a tamaiti ia aua nei pa‟u. 

Ia usu le pese “Jesus is the way the truth and the Life” “O Iesu le ala upu moni ma le ola” faasolo ane uma le 

fanau e savali i le ala lauititi e tau atu ai ia Iesu. A maea ona tufatufa lea o pepa ma vali latou te tusi ai ata o le 

ala lautele ma ala lauititi ma ia ave io latou aiga. 

 

***************************************************************************************** 

 

Mati 17, 2019 

Mataupu 23: Ia tuôu maia tamaiti e o mai ia te Aôu. (Let the Little Children Come to Me) 

Tusi Faitau: Mareko 10:13-16 

Sini: E alofa le Atua i tamaiti uma 
 

Fuaiupu tauloto: Ua fetalai atu Iesu “ia tuu mai tamaiti e omai ia te a‟u” Mareko 10:14 

Memory Verse: Mark 10:14 Jesus said: “Let the little children come to me…”  

 

Fesoasoani mo le Faiaoga; 

Lesson plan and methods;  
 

E tatou te fesili pea i lea aso ma lea aso poo ai tamaiti e alofa i ai le Atua; pe alofa le Atua i tamaiti popoto, pe alofa le 

Atua i tamaiti lelei, pe alofa foi le Atua i tamaiti e mauoa o latou aiga. A e peitai e le faailoga tagata le Atua; e alofa lava o 

ia i soo se tasi e tutusa foi lona alofa i tamaiti uma o le lalolagi. Ua foaina mai foi e le Atua  le malo o le lagi mo tamiti 

uma lava. Ae ua tu‟u mai lava ia tei tatou pe tatou te talia pe leai. Afai tatou te talia ia tatau ona tatou faataitai i aoaoga ua 

aumai e Iesu ia tei tatou. E pei o le liua i tatou e faapei o tamaiti. Aua e faigofie lava ona talia e tamaiti soo se meaalofa 

lava tatou te ofoina atu moi latou. E latou te talia lava ma le agaga faafetai ma le fiafia ma o se faataitaiga lelei le na moi 

tatou. 
 
Mea e manaomia: fua toso e fua ai tamaiti. O pepa mo a latou galuega, seleulu, fua toso, tape. 

You will need:  measuring tape to measure the children Copies of the activity sheets, scissors  

 

Manatu e faataua: (Major Points:)  

 

*E alofa le Atua tamaiti tusa lava  pe o le a le tulaga  

*Ua aumai fanau ia Iesu sei faamanuia i latou 

*Ua fetalai atu o ia ñe omai tamaiti ia te iaò   

*Ua fetalai at Iesu ua faatusaina le malo o le lag ii tamaiti  

*Ia talia le malo faapei oi latou nei.  

 

Ua fetuleni mai le motu o tagata ma a latou fanau ia Iesu e fia pai atu ia te ia, ae na teena e le ausoo. Ina ua silafia e Iesu, 

ona mutimutivale ai lea o lona alofa, ua ia fetalai atu foi “ ia tuu maia tamaiti eo atu ia te ia, aua nei vaoia i latou aua o le 

malo o le lagi ua faatusaina ia tei latou. Ou te fai atu foi ia te outou afai e le talia e outou le malo o le lagi faapei o i latou 

nei e le fai le lagi moi latou” Ua ia sii foi le tamaititi i ona aao ua ia faamanuia atu ia te ia.  E faapei ona alofa mai le Atua 

i le lalolagi… Ioane 3:16, Aua o lona alofa tunoa ua faaolaina ai i tatou ae le ona o galuega ina nei mitamita se tasi” Efeso 

2:8-9 

Faamatalaina o le lesona:   

E faamaoni lava le alofa o le Atua ia tei tatou tusa lava pe o le a tulaga tatou te i ai. E amata le lesona i lenei taeao i le 

fesili taitoatasi  i tamaiti e faapea. Ua fia ou tausaga? (faatali mo tali) E fia ou tausaga i le isi ou aso fanau? (faatali mo 

tali). E fapeafea ona e iloa e alofa le Atua ia te oe? Ioe e alofa le Atua ia te oe e oo lava i le isi ou aso fanau, Ioe! e alofa 

lava le Atua ia te oe i le isi foi aso fanau seia oo lava ina avea oe ma tagata matua. E alofa lava le Atua ia tei tatou e tusa 

lava pe o le a le matua e oo i ai lou olaga. 

Ao i ai Iesu i lana galuega talai i le lalolagi, na omai ai tagata eseese e fia vaavaai ma faalogologo i ana fetalaiga, o nisi ua 

aumai o latou mai, o isi foi ua aumai a latou fanau ina ia faamanuia i ai Iesu. ( Ia savali i luma o le fanau ma tu‟u lou lima 

io latou muaulu ma e faapea atu “ia faamanuia le Atua ia te oe”) Ua manatu tagata o se mea sili lea ma le taua o le tuu o 

aao o Iesu ia latou fanau.  

Ae peitai  ua vavao e le ausoo i tagata, ua manatu le ausoo e leai se taimi o Iesu mo tamaiti. (o nisi o taimi e faapea 

manatu ai tagata matutua e faatuatuanai lava nai tamaiti). Ina ua silafia e Iesu ona vavao lea o le ausoo ma ua ia faapea atu 

“ina tuu maia tamait e o mai ia te a‟u” (ia fai faatolu le fetalaiga a Iesu) Ua finagalo Iesu eo atu matua atoa ma a latou 

fanau ia te ia ae aua le vavao ia tei latou.  Ua ia sii foi le tamaititi ma ia faapea atu “o le malo o le lagi ua faatusalia i le 

tamaititui lenei”  

 

Ua silafia e Iesu le tāua o tamaiti ma ua faatusaina i le malo o le lagi. Ia avea tamaiti ma faataitaiga lelei i tagata matutua. 

Ia latou talia le malo o le lagi faapei o tamaiti, aua e le sao atu i latou pea le faapei o tamaiti Oka! Se mea ina a lelei; e le 

gata ina faatauaina e Iesu ae ua fai foi tamaiti ma faataitaiga lelei mo e fia ulufale i le malo o le lagi. Ia fesili i tamaiti poo 

ai e i ai sona tuafafine poo sona tuagane laititi? ( faatali mo tali) Fesili pe na e fesoasonai ia tei latou? Ioe,  e faapei o le a? 

faatauina o le meataalo, tataina o ofu, alofa ma isi mea e tele, latou te le suesue pe fesili pe mai fea ia mea; ae ua nao le 

talia i le agaga faafetai.  Latou te faafetai atu ia te oe, poo ou matua ona o mea ua foaiina moi latou.  E faapena foi le Atua 

na te foaiina mai mea eseese moi tatou i lea aso ma lea aso, tatou te talia i le agaga fiafia ma faafetai e le aunoa. O mea 

uma foi ua foai mai ia; ia tatou talia faapei o se tamaititi. Sei o tatou tatalo i le Atua ona o i tatou tamaiti ua faatusaina ai le 

malo o le lagi. 

Tatalo:  Faafetai le Atua ona oi matou le fanau ua faatusaina ai le malo o le lagi. Faafetai ona e te alofa ia i matou le fanau 

ua e foai mai mea eseese matou te fiafia ai. Faafetai ona o Iesu lo matou Faaola. Amene.    

Faatinoina o le mataupu: 

IA TU½U MAIA TAMAITI E O MAI IA TE A½U 

 Ia faatutu tamaiti agai i le puipui (wall) o le fale, ia fuaina taitasi pe o le a le uumi o tamaiti ma faamaumau i se 

pepa.  Ia tusia igoa o le tamaititi ma lona umi. Faasolosolo ane uma tamaiti matusia faapea “i le Aso lenei (aso 

na tusia ai) o le umi e fia” Ia faaali le pepa ina ia iloa e le vasega atoa o latou uumi. Ia faapipi‟i i luga o le puipui 

o le fale pe ave foi io latou aiga e matamata i ai o latou matua. 

 

 

****************************************************************************************** 

Mati 24, 2019 

Mataupu 24:  O le Ataliôi faamaumau oa (Parable of the Prodigal Son)  

Tusi Faitau: Luka 15: 11-32 

Sini: Ia iloa e tamaiti e talia e le Atua i latou tusa lava pe o le a le leaga na fai. 

 

Fuaiupu tauloto:  …”Olou uso lena na oti, a ua ola mai, na leiloa foi, a ua maua.” 

Memory Verse: Luke 15:32b “…he was lost and is found.”  

 

Fesoasoani mo le Faiaoga: 

Lesson plan and methods: 

 
E manaomia lava e le fanau le alofa i soo se taimi tusa lava pe o le a le leaga na faia. O le a faamatala i lenei taeao le tala i 

le atalii na alu e faamaimau oa a lona tama.  E ui lava ina alu, ua uma mea uma sa ia te ia; na tonu ai i lona manatu e toe 

foi i lona tama, na talia fiafia e le tama ma lona loto faafetai . E faapena foi le Atua, pe o le a lava lo tatou leaga e talia 

fiafia i tatou i ona aao. O le Atua o le alofa lava o ia.  

 

O mea e manaomia: (supplies) o ni ata o puaa, penitala, crayons or makers. 

 

Manatu e faataua (Major Points:) 

 *E alofa mai pea le Atua (tusa lava pe o le a le tulaga)  

*I le faataoto o loo faamatala mai ai se uiga o le Atua 

*E talia fiafia i tatou e le Atua i lona aiga.  

 

Lesona:  

O le masani a le Atua e alofa mai pea o Ia tusa lava pe o le a lo tatou leaga. (Ia fesili i tamaiti) O ai o tatou na faia se mea 

leaga? (faatali mo tali) O ai i tatou e faalogotata ? O ai nisi oi tatou ua tutupu ai ni faalavelave ona o le lē usita‟i?  O ai nisi 

oi tatou ua faasaina e matua ona alu e eva o le faalogogata? Ia o lenei taeao o le a tatou faalogo i le tala i le atalii o le 

tamaloa  na alu mamao mai le aiga ma ua tutupu ai mea faigata. O le a tatou iloa ai foi le salamo o lenei atali‟i ma ua 

manao e toe fia foi i lona aiga. O le mea muamua ia tatou iloa tamaiti e alofa mai pea le Atua ia tei tatou tusa lava pe o le a 

le leaga ua tatou faia. 

O le faataoto o loo faailoa mai ai le uiga o le Atua. Tatou te fia faalogo i le tala tamaiti?  Ia o le tala na faamatalaina e Iesu 

e taua o le faataoto, ma o tala lava e masani ona faamatala e Iesu e faailoa ai le masani a lona Tama. O le tama o le lenei 

tala ua faatusaina i le Atua ma lona uiga alofa.  

Ua faamatalaina e Iesu na i ai se tama ma ona atalii e toalua. O le tasi aso na faatoga ai le atalii laititi i lona tama i se oa 

mo ia. Na le taofia e le tama ma ua avatu i ai lana vaega oa.  O lea na tuua ai e le atalii le latou aiga ae alu loa i se 

mea mamao. Ua ia faamaumau ana tupe ua soona faaalu i mea le aoga. Ua tele ana uo ina ua tele ana tupe ae peitai ina ua 

leai sana tupe ua tuua toatasi ai o ia.  Ua ua oo mai le oge i le aai ua amata ona fia aai tagata ma ua oo lava i le atalii ua alu 

i le pa puaa e sue ai se galuega e maua ai se meaai mo ia.  (Faaaliga: afai oi i ai ata o puaa ua uma ona saunia, ia faaali i 

tamaiti ma faiatu o le galuega a le atalii o le fafagaina lea o puaa o se galuega e matua e le fiafia i ai ona o le magoni 

leaga.. Ina ua fiaai le atalii e lei faatali ua ai ai foi ma ia i meaai a puaa. O le tasi aso na faapea ifo ai o ia i lona loto “pe e 

le o tele ea meaai a lo‟u tama i luga o laulau ae paga a‟u lea ua aai faatasi ma puaa”.  Ua manatu le atalii e tatau ona  toe 

foi i lona aiga ma faatoese i lona tama ma talosaga ina ia avea o ia ma se tasi o ana auauna.   

Oka se mea ese, ua manatu o ia ua le aoga ona toe taua o ia e lona tama o se atalii; ona o le leaga o lana mea na fai. Ua 

manatu ai lava o ia a talia e lona tama ia fai ma auauna, ua tonu lava i lona manatu o le a ia tuua loa puaa, ae toe foi atu i 

lona aiga. Ua ia faatofa loa i puaa ma alu loa i lona aiga.  

 

Na alu le atalii ma lon amautinoa lana faatoesega i lona tama, ua ia faapea ane “ Lo‟u tama e ua ou agasala i le lagi atoa 

ma ou luma.”  Ma ua popole foile atalii pe talia o ia e lona tama. Fai mai le tala tamaiti na vaai mamao atu lava le tama o 

lon atalii lea ua toe foi ma ii le aiga, o lea na momoe atu loa ma fusi ia te ia. Na taumafai le atalii e fai atu sana faatoesega 

ae peitai e lei toe kea i ai le tama ona o lona fiafia ua toe vaai i lona atalii. O le tama o loo faatusaina i le Atua o lona uiga 

lea afai tatou te salamo ma toe foi atu ia te ia e tatala mai ona aao alofa ma fusi atu oe ma faaseevae ia te oe, faaofua ia te 

oe, ua ia avatu foi le mama i lona lima. Ua ia saunia foi le fiafia tele mo lona atalii, ua ia faapea atua “ o lou atali lenei na 

oti ae ua ola mai o ia na leiloa foi ae o lea ua maua.” Ua fiafia le tama ina ua toe vai i lona atalii, ua fiafia foi le Atua  ina 

ua e toe foi atu ia te ia. Sei tatou tatalo e faafetai a ii le Atua i lna alofa tele mai ia tei tatou., e pei ona alofa le tama i lona 

atalii e pei ona faamatalaina.   

Tatalo: Lo matou Atua e, faafetai i lou alofa mai ia tei matou, faafetai aua ete le talitualimaina lo matou toe foi atu ia te 

oe i le salamo. Faafetai ona o Iesu. Amene  

Faatinoina o le lesona:  

ñLost and found gameò Aumai le atu o meataalo ma nana i totonu o le potu ma faatonuina le fanau e fesoasoani ane e 

sue mai mea taalo na i totonu o le ato ua leiloa.  Ia faailoa i tamaiti le igoa o le mea taalo na totonu o le ato ma sei saili 

ane. A maua ia fono ane “ua maua”! ma faasolosolo ai pea sei maea le vasega.  

 

 

 

Mati 31, 2019 

Mataupu 25: O Ǜ galulue i le tovine (The Workers in the Vineyard) 

Tusi Faitau:  Mataio 20: 1-16 

Sini: Ia malamalama le fanau e tutusa uma tagata ma lona taui i le finagalo o le Atua  

 

Fuaiupu tauloto: “…o e mulimuli e aveamamuamua, a‟o e muamua e avea ma mulimuli” Mataio 20:16 

Memory Verse: Matthew 20:16 “…the last will be first, and the first will be last.” 

 

Fesoasoani mo le Faiaoga:  

Lesson Plan and methods : 

O le faataoto i e na galulue i le tovine, o loo aoao mai ai ia i tatou le alofa lē faatuaoia o le Atua e ala i lana faaolataga. Ina 

ua faafaigaluegaina e le pule tagata i taimi eseese o le aso, o lona alofa le faatuaoia na totogi tutusa ai i latou. E foliga mai 

“e le fetaui” mo tagata na muamua faigaluegaina i le aso atoa ma le mugalā. Ae peitai na faailoa ane e le pule na malilie 

uma e totogi i le totogi o le aso atoa; ae lei faapea e totogi e tusa ma le umi na faigaluega ai. Ua totogi tutusa e le pule 

tagata uma o e muamua ma e na mulimuli. Ua aoao mai ai ia i tatou e tutusa uma lava le taui oi latou e talia ma talitonu i 

le faaolataga na saunia e ala ia Keriso. Na fetalai foi Iesu “oe mulimuli e avea ma muamua ao e muamua e avea ma 

mulimuli” o lo tatou faaolataga e lei maua ini o tatou galuega lelei poo le a foi le umi o lau galue, ae na maua lava i le 

alofa le faatuaoia a le Atua.  

O mea emanaomia: (You will need:)  

O mea faigaluega e faaogaina mo le faia o le faatoaga e pei o rakes, shovels, brooms, ect.) o mea e totogi ai le au 

faigaluega e pei oni lole  

Manatu e faataua (Major Points:) 

* E alofa le Atua i tagata uma, ua valaau mai ina ia tatou o atu ia te ia. 

 *E tauia i tatou e leAtua  i lona alofa le faatuaoia. 

Faamatalaina o leLesona: 

O le alofa o le Atua ua valaau mai ai ia tatou faatasi ma ia i aso ma taimi uma. Tamaiti e faapefea ona tatou valaau se tasi, 

tatou te valaau lona igoa faapea “e Simi sau i inei pe faapea foi “e Sina sau i inei” Aisea? Tatou te mananao e faatasi mai 

tatou i taimi uma. E faapena foi le Atua o loo valaau mai ia tei tatou ina ia tatou faatasi ma ia i aso ma taimi uma.  Afai 

tatou te faalogo ma o atu ia te ia, na te foai mai mea lelei eseese ia tei tatou,  na te aumaia foi le taui mo i tatou.  

 
 

O le faataoto i ē na galulue i le tovine. Na faamatalaina e Iesu lenei faataoto e fesoasoani lea ina ia tatou malamalama atili 
i le Atua. I le faataoto o loo tatou iloa ai le pule o le faatoaga o loo faatatau i le Atua. Ua faafaigaluegaina e le pule o le 

faatoaga tagata e galulue i lana tovine pe tusa o le 6:00 i le taeao, ua malilie foi tagata mo le taui o le aso atoa. Ina ua ta le 

9:00 i le taeao ua omai foi nisi tagata e fia faigaluega ma ua faafaigaluegaina e le pule, ua malilie foi mo le totogi o le aso 

atoa. Ua oo foi i le aoauli pe tusa o le 12.00 ua toe o atu foi nisi e fia faigaluega ma ua talia foi e faafaigaluegaina i le 

totogi lava e tasi.  Ua faapena lava ona faataga e le pule isi tagata seia oo lava ina ta le 5:00 i le afiafi ma ua toeititi foi oo i 

le taimi e manava ai galuega.  

Ua toe alu atu foi le pule o le faatoaga o loo tutu mai nisi ma ia fesili i ai, pe fia faigaluega? ae tali mai i latou “e leai se isi 

e faafaigaluegaina i latou. Ona faapea atu lea o le pule “ ia o e faigaluega i le tovine ae o le a taui atu i se taui e tusa ai”  

Ua oo i le taimi manava ona valaau lea o le pule i ana auauna e avatu totogi mo le au faigaluega. Ua faapea foi ona fiafia i 

latou oe na faigaluega i le aso atoa, ua manatu o le a telē so latou taui nai loo e na mulimuli ane.  Ae peitai na latou iloa 

mulimuli ane e tutusa uma le taui na totogi ai i latou e le pule o le faatoaga. Na lē fiafia e na muamua faigaluega ma latou 

faiatu i le pule i le lē fetaui o lo latou taui ma e na mulimuli ane. Ae peita‟i na faapea atu le pule “e leai e le o so‟u sese 

poo so‟u leaga, aua na outou malilie e totogi outou i le totogi o le aso atoa ua faapea foi i latou na mulimuli mai” Na ou 

E tutusa tagata uma i le Atua ma lana silafaga 

totogi tutusa tagata uma aua o la‟u lea na faiatu ia te outou, pe na muamua mai pe na mulimuli mai e tutusa uma outou oe 

na galulue i la‟u tovine. “E tutusa lou alofa ia te outou uma” 

Ua valaau i tatou i taimi eseese e le Atua mo lana galuega pe ua atoa le 20, 30 , 40 tausaga o e galue pe tasi foi le aso na e 

galue ai e tutusa uma i tatou o ana tagata faigaluega, e tutusa foi lo tatou taui.  Tamaiti o le a lea taui o le “faaolataga lea 

na saunia e le Atua moi tatou lana fanau”. Tatou tatalo i le Atua e faafetai ai i lona alofa le faatuaoia moi tatou lana fanau. 

Tatalo: 

 Lo matou Atua e, ua matou faafetai atu ona o lou alofa mai ia tei matou, ua tutusa i matou i lau silafaga. Ua faafetai atu 

ona lau faaolataga ua faasalafa mai moi matou lau fanau. Faafetai Iesu mo le faaolataga. Amene. 

 

Faatinoina o le lesona: 

E manaia ona ave le fanau i fafo; ia tufatua i ai mea faigaluega e pei o suō, o le lake, o le pelu, o pulou. Ia tapena se vaega 

o le fanua e fai ai le faatoaga tovine. Ia filifili se tasi o le vasega e fai ma pule o le tovive. Ia tofi isi tamaiti e galulue 

muamua ma faasolosolo ane isi tamaiti e faapei ona faamatalaina. A maea le 5 minute ona faamalolo lea i lalo ma 

faanonofo faatasi. Ia tufatufa i ai a latou lole (ia iloa e tamaiti e tutusa uma le taui moi latou tusa lava pe na muamua pe na 

mulimuli foi galulue) afai e fesili ane se tamititi i lea le fetaui o a latou taui ona e faamalamalama lea i ai e pei ona 

faamatalaina atu. Ia tapena lelei le fanaua ma toe tu‟u mea faigauega ina ia sefe mo le tagofia e le fanau.  

 

 

****************************************************************************************** 

 

Aperila 07, 2019 

O le Mataupu26: O le Atua o ia o le Leoleo Mamoe Lelei. (God is a good Sheperd) 

Tusi Faitau: Salamo 23, Ioane 1:1-8. 

Sini: Ia malamalama tamaiti o le Atua na te leoleo ia tei latou  

 

Fuaiupu tauloto: O le Alii o loôu leoleo mamoe o iaé.Salamo 23:1 

Memory verse: The Lord is my sherperdé. Psalm 23:1 

 

O le fesoasoani mo le Faiaoga: 

Lesson Plan and Methods: 

 
O le mataupu o lenei taeao “Ia malamalama le fanauiti i le Atua na te leoleoina i latou.” O lenei sauniuniga ina ia 

fesoasoani ai i fanauiti (vasega amata) i lo latou malamalamaga i Uiga ma Natura o le Atua. O le lesona e maua mai i le 

Salamo 23 ma le Ioane 10. Ua faamatalaina i se gagana faigofie ma faaupu ai le mataupu e faapea: “O le Atua ua 

faatusaina o le leoleo mamoe na te tausia i tatouò.  . 

O mea e manaôomia (supplies) 
O le Tusi Paia, ata o le leoleo mamoe, manoa, atigi pusa laititi, to‟oto‟o, ofu talaloa, o se taga e asoa, meaai (snacks) 

vaiinu (water). 

Mo le faiaoga ia taumafai ina ia faafaigofie lau sauniuniga.  Ia ave ane le fanau e faanonofo fa‟aafali‟o i luga o se fala poo 

luga o nofoa. Ia faatalofa ma usu se pese e amata ai, a maea ona faaali lea i ai le ata o le leoleo mamoe. Ia tuu i luga le 

Tusi Paia i le isi ou lima ma e faapea atu:Ua fai mai le Tusi Paia ñO le Atua o Ia o le leoleo mamoe lelei.ò Ua fai mai le 

Tusi Paia:o le Atua o le leoleo mamaoe lelei, o tatou o ana mamoe. O le Atua na te tausi ma leoleo i tatou. (ia fai faatolu 

atu i tamaiti). 

Manatu e faataua: (Major points) 

*O le Alii o loôu leoleo mamoe o ia 

*O le Alii na te taitai ia te aôu. 

*O le Alii na te fafaga ia te aôu. 

*O le Alii na te taitai ia te aôu i ala o le amiotonu 

O le faamatalaina o le lesona; Ia mulimuli tamaiti uma i le leoleo mamoe, ia aofia ai faiaoga ma tamaiti. Savavali ma ia 

iloa e tamaiti lo latou leoleo (taitai) ina ia mulimuli uma i ai. Ia mulimuli mai le isi faiaoga i tua e faasa‟osa‟o le laina. 

Ia faiatu: O le a le tagi a le mamoe tamaiti? (baaaa-baaaa-baaaa) O le Atua o ia o le leoleo mamoe. Oi tatou o ana 

mamoe, na te tausi ia tei tatou. (Faiaoga) O le a avea a‟u ma leoleo mamoe ae avea outou ma mamoe. Ia outou mulimuli mai ia 

te a„u, o le a ou taitaina outou ma ou leoleo ia te outou. 

Faatinoga: Ia susu ane le isi faiaoga e faapei o se tasi o mamoe ina ia faataitai i ai tamaiti. Ia taitaiina i latou 

faataamilomilo i totonu o le potu, Afai e sipasipa le laina ona e faiatu lea i tamaiti ia tatau ona mulimuli le mamoe i le leoleo 

mamoe. Valaau le igoa o le mamoe ____________ (igoa o le tamaititi) ia mulimuli atu ia te oe. O le Atua o lou leoleo mamoe 

lelei na te silafia lou igoa ma valaau mai ia te oe e mulimuli atu ia te  Ia. A taunuu ona faanonofo lea i lalo ma ave i ai ni a latou 

vai e inu ma ave i ai a latou meaai e ai. Ia fai i ai e aai ma feinu. 

Faiatu i tamaiti: O le Atua o le leoleo mamoe lelei. Ua ia foaina mai meaai ma meainu mo ana mamoe. (ao latou aai ia 

toe faitau leotele le aofai o mamoe) 

Faiatu i tamaiti:  O loo atoa uma le aofai o mamoe. O a‟u o le leoleo mamoe e tausi i a‟u mamoe. O le Atua fo‟i o le 

leoleo mamoe lelei, na te leoleo ma tausi ia tei tatou.  ( ia faa taooto tamaiti ). 

Faiatu i tamaiti: a tatou vaivai ma le lavavā, o le Atua na te faamalolo i tatou, ia toe faitau au mamoe poo atoa. Ma e fai 

atu o loo atoa uma mamoe aua o loo leoleo i tatou e le Atua le leoleo mamoe sili. 

O nisi mea e mamnaomia: Ia tofia se tamaititi e fai ma taitai, ona nonoa lea o le manoa i le atigipusa ma faataitai le 

taitaina o le atigi pusa. Ave ane i le isi tamaiti e faataitai foi o ia ma faasolosolo ai lava seia soo uma le vasega, ma faiatu i ai e 

faapena le taitaina oi tatou e le leoleo mamoe sili o le Atua lea. (ia lagona e tamaiti le galuega a le leoleo mamoe o le taitaina 

lea o mamoe) 

Faiatu i tamaiti: Ia ave lau mamoe lena e leoleo ma e tausi ia te ia i lou aiga. E mafai ona e leoleo ma tausi faalelei ia te 

ia. Ua fai mai le Tusi Paia o le Atua o Ia o le leoleo mamoe lelei na te tausi ma leoleo ia tei tatou..    

Faaiuina le mataupu: E tele lava tusi a tamaiti e faatatau i le Salamo e 23. Ia faitau le tala o loo i le Ioane e 10 e faatatau 

ia Iesu o le leoleo mamoe lelei. Ia tufatufa i ai pepa ma vali latou te tusi ai le leoleo mamoe atoa ai ma mamoe, a maea le 

vasega ona ave lea o latou ata io latou aia 

Fai se Tatalo: Ia u‟ulima ma punonou faatasi tamaiti ma tatalo faapenei. Le Atua e, o oe o le leoleo mamoe lelei, oi 

matou o au mamoe, ia e leoleo mai ia tei matou ma fesoasoani mai ina ia matou mulimuli atu ia te oe. Faafetai I lou alofa 

mai ia tei matou. Amene.  

 

****************************************************************************************** 

.  

Aperila 14, 2019 

Mataupu27: O le Atua o loôu Lafitaga.(God is my Fortress) 

Tusi Faitau: Salamo 18:1-2; 2 Samuelu 22:23. 

Sini: O le Atua o lo tatou lafitaga, tatou te sulufaôi ia te Ia na te puipu ia tei tatou. 

Fuaiupu tauloto: O lo‟u Alii o lo‟u papa ia, ma lo‟u olo ma lo‟u malosi…Salamo 18:2 

Memory verse: Psalm 18:2 The Lord is my rock, my fortress and my deliever… 

 

Fesoasoani mo le Faiaoga: 

Lesson Plan and Methods: 

 

Mea e manomia: (supplies) Tusi Paia, nofoa se tolu pe fa fo‟i, ie afu lanu pe uliuli fo‟i, faamalu laititi ma se 

faguvai laititi, vali ma pepa mo latou galuega. 

 

O le faamatalaina o le lesona 

Mo le fanauiti e mo‟omia lava le faafaigofieina o lau sauniuniga, faanonofo tamaiti i ou luma ma ia fa‟aafali‟o. Ia tuu i 

luga le Tusi Paia ma e faiatu; ño le Upu lea a le Atuaò. Ua fetalai mai le Atua “o Ia o lo tatou Lafitaga, ia tatou tamomo‟e 

ma sulufa‟i atu ia te ia, na te puipui ia tei tatou ma ii puapuaga”. (ia leotele ma fai faatolu.)  

O nei taumafaiga ua fuafuaina ina ia faamalosia ai le moni ma le faigofie o le Upu a le Atua; ma ia atiina a‟e ai mafaufau 

o le fanau e faatino o latou mafaufauga ina ia tino mai mea uma ua latou vaaia. Ia filifili lelei e le faiaoga le nofoaga lelei 

e talafeagai ma le siosiomaga o loo fai ai le mataupu. 

Faatinoina: Auala 1 

Sulufaiga poo le Lafitaga; faamatala lelei poo le a le uiga o le upu sulufaiga ma le upu lafitaga, afai e faigata ona 

malamalama le fanau i le upu sulufaiga ia faaoga le upu lafitaga.(o lona uiga o se nofoaga e lalafi ai tagataina ia aua nei 

afaina.) Ia faamanatu faailoga (signs) o loo faatutu i autafa o auala e faailoa ai nofoaga maualuluga e sosola i ai tagata pea 

oo mai taimi o le galulolo. O le lafitaga o se aai maualuga ua saunia lelei e puipuia ai tagata pea oo mai taimi o lologa  

Ia faatutu nofoa faatafatolu pe faatafafā foi ona ufiufi lea i le ie afu ma faa-avanoa le pito i luma. Ia e faiatu i tamaiti o le a 

fai se tatou lafitaga tatou te lalafi ai, ma e faapea atu “O le Atua o lo tatou Lafitaga, e mafai ona tatou lalafi ia te Ia.” 

Ave tamaiti e faatutu i le isi pito o le potu ma faatonu e tamomoe taitoalua faatasi ma le isi faiaoga i lalo o le ie afu ma 

nofoa ua ufiufiina, ia lagona e le fanau lo latou malu i totonu o le lafitaga, ia faasolosolo uma i ai le fanau (a toatele ia 

vaevae ini vaega se lua) ave i ai le meataalo e taaalo ai i totonu i le lafitaga, ia latou iloa ai le taua ma le malu puipuia i 

totonu o le lafitaga.. 

 

 

O le faamalu: Auala 2. 

Afai o se aso lagi lelei ia ave le fanau i fafo, ia faaali i tamaiti pe faapefea ona puipuia i latou mai i le faamalu. Ia tatala le 

faamalu ma tuu i luga, ia tofi ni tamaiti se toalua e tutu faatasi i lalo o le faamalu ae faasisina i ai le vai. Ia taumafai le 

faiaoga e puipui tamaiti ia aua nei susu. Ia ave le avanoa i tamaiti latou te taofi ai le faamalu ae ia aua lava nei susu, 

faasolosolo i ai tamaiti e faataitai.  

Ia e fai atu i tamaiti: o le faamalu na te puipuia i tatou mai le timu e faapei foi ona puipuia i tatou e le Atua mai faamai 

eseese. Ia tatou o i le Atua aua na te puipui i tatou mai i mea tiga e pei o faamai, o le oge, fiaai ma le fiainu ma isi lava 

mea faigata. 

Fai se tatalo e faaiu ai le mataupu: ia u‟ulima faatasi tamaiti ma faiaoga, ia punonou uma ulu, ia fai le tatalo ma faapea 

atu; Lo matou Atua o oe o lo matou lafitaga matou te sulufa‟i atu ia te oe mo se fesoasoani, ia puipui mai ia tei matou. 

Faafetai i lou alofa. Amene!. 

***************************************************************************** 

Aperila 21, 2019 

Mataupu 28: O le Atua o lo tatou Malamalama. (God is my Light) 

Tusi Faitau: Salamo 18, 28, 27:1 

Sini Autu: O le Atua o le Malamalama, Ia aua nei o tatou fefefe. 

 

Fuaiupu tauloto: O le Aliôi o l oôu malamalama ia, ma loôu olataga; o ai ou te matau i ai? 

Memory verse: Psalm 27:1 The Lord is my Light and my salvation whom shall I fear? 

 

Fesoasoani mo le Faiaoga: 

Lesson Plan and Methods:  

 

O mea e manaomia:(supplies)O le Tus Paia, O le ata o le la, ata o le masina, ata o fetu, moli-uila, moliga‟o, 

vali ma pepa mo a latou galuega. 

 

O le faamatalaina o le Lesona:  
Ia taumafai lau susuga a le faiaoga ina ia faapu‟upu‟u ma faafaigofie lau sauniuniga. Ia ave ane tamaiti e faanonofo 

fa‟aafali‟o i ou luma. Ia tuu i luga le Tusi Paia ma e faapea atu! O le Tusi Paia ñO le upu a le Atuaò Ua faapea mai le 

Tusi Paia “o le Atua o ia o lo tatou malamalama, aua tatou te fefefe” (ia fai faatolu). Faitau ni fuaiupu se lua pe tolu mai le 

Tusi faitau, ia tuu i luga le ata o le la. Ia fuafua lava e lau susuga a le Faiaoga le faiga o le Mataupu e feagai ma le nofoaga 

atoa ai ma le Aso. 

Faatinoina o le Mataupu: 
Ia tapē moli o le potu po‟o le fale.  Ia ki le moliuila agai i le puipui o le fale, fai i tamaiti e tau ane mea o loo atagia i le 

susulu o le malamalama, ma ia faasolosolo ane i tamaiti uma. Ia faamalosia i latou e fai a latou foliga fiafia, ia atagia ai i 

le malamalama o le moli. 

Ia e faapea atu: soo se itu lava e susulu i ai le malamalama tatou te  iloa ai mea o loo i ai, e leai se mea e lilo E faapena 

foi le Atua o Ia o le malamalama na te silafia uma lava i tatou, e leai se isi oi tatou e mafai ona lilo i lana silafaga. .  

Vaai ma Aoaoina: (See and Learning) 

O le ata o le la, o le masina, o fetu, o le moli-uila ma le moliga‟o. Ia taitasi ma faaali ma faamatala le aoga ma le uiga, ae o 

le a foi se mea e tutusa ai. (faataitaiga). Na faia e le Atua le la e susulu i le ao ina ia tatou iloa mea uma. O le Atua o lo 

tatou malamalama o ia aua lava nei o tatou fefefe. 

O mea e mafai ona maua mai ai le malamalama; (Light sources) Fesili i tamaiti poo a mea io latou aiga e mafai ona 

maua ai le malamalama. (moli tu, o le matauila, o le ki o le moli, o le moliuila ma le ata o le la ma isi)  fai i tamaiti pe 

faapefea ona maua mai le malamalama i mea ua latou laulauina mai. 

Ia e faapea atu i tamaiti e tele lava mea e maua ai le malamalama, ae peitai o le Atua na te aumaia le malamalama sili ia 

tei tatou ia faalamalamaina ai o tatou ala, ia aua nei lavevea o tatou vae,  ia aua lava nei o tatou fefefe, ia tatou savavali 

faataamilomilo i totonu o le potu ma vaavaai mea uma e aumai ai le malamalama. Ia taitasi ma faaali i ai ituaiga 

malamalama, faataitai ona ki ma tapē le moli ia latou iloa pe faapefea ona ola ma pe le moli.(vaai le ki o le moli poo sefe i 

le tagofia e tamaiti). 

Usu le Pese ma Sisiva: ñO si malamalama laititi ia faapupula pea, (This little light of mine I‟m going let it shine”) poo se 

isi pese e talafeagai. 

Ia fai se Tatalo: Ia uulima faatasi le vasega ma faiaoga, ia punonou faatasi ma faapea i le Atua. “Le Atua e, o oe lava o lo 

matou malamalama e faamalamalamaina o matou ala, matou te le fefefe ise mea e tasi aua ete faatasimai matou i taimi 

uma. Faafetai mo lou alofa ia tei matou. Amene!!!”. 

 

**************************************************************************** 

 

Aperila 28, 2019  

Mataupu 29: O le Atua o lou Talita. (God is my Shield) 

Tusi Faitau: Salamo 28:7; 2 Samuelu 22:31. 

Sini Autu: Ia iloa e le fanauiti e mafai e le Atua ona puipui i latou. 

 

Fuaiupu tauloto: ñO le Alii o loôu malosi ma loôu talita o iaéò Salamo 28:7 

Memory verse: Psalm 28:7 The Lord is my strength and my shieldé.ò 

 

Fesoasoani mo le Faiaoga:  

Lesson Plan and Methods: 

 
O lenei mataupu o loo faatatau i le Salamo 28:7, 2 Samuelu 22:31. O se gagana e faafaigofie le ta‟u atu ai i tamaiti e mafai 

ona puipui i latou e le Atua. 

 

O mea e manaôomia: (supplies) O le Tusi Paia, laupapa poo se pepa malo e ta ai le ata o le talita, taga paluni, vali 

(crayons). pulumu vali, containers. 

 

Faamatalaina o le Lesona: 

I le faafeagai ai ma tamaiti ia tatau lava ona e faafaigofieina le mataupu. Ia faanonofo tamaiti i luga o nofoa pe faanonofo 

foi faataliolio i luga o le fola poo se kapeta mama. Ia tuu i luga lau Tuis Paia ma e faapea atu: O le Tusi Paia o le Upu a le 

Atua, ua fai mai le Tusi Paia “o le Atua o lo tatou talita e puipui ia tei tatou”. Ia e fai atu o le talita lenei na te puipui i 

tatou (tuu i luga le talita) O le Atua na te puipui i tatou! (ia fai faafaatolu) 

O nai faataitaiga e faamalosia ai ma faafaigofie le moni o le Upu mai le Tusi Paia. Ia faamalosia ai le fanauiti e faatino ma 

faagaioi o latou mafaufau. Ia filifili e lau susuga le faatinoina o le mataupu i le lelei o le nofoaga atoa ai ma le aso.   

Vaai ma aoaoina: (Learning Activities:) 

 

Talita ma Paluni: (shields and balloons ;) 

Fai ni talita se tele e tusa ma le aofai o le vasega, (faaoga atigi pusa) ma feula paluni. 

Ia e fai atu i tamaiti o le Atua o lo tatou talita na te puipui ia tei tatou. O le a fai le tatou taaloga, o le a faaoga le talita e 

puipui ai i tatou mai paluni. (ia faataitai e le faiaoga). 

Ia tufatufa i tamaiti talita ona togi lea i ai paluni pe mafai ona latou puipui o latou tino, faataitai i ai le puipuina o latou 

tino a‟o fetogi i ai paluni. Ia faaoga le gagana upuofo e pei “Oh no! here comes a balloon! Puipui lou tino a‟o lei pai atu ia 

te oe!” 

Ia Pepese ma Sisiva; ñO le Atua e Paia, e malosi e matautia.ò 

Ia e faiatu i tamaiti o le tatou le pese “o le Atua e Paia, e malosi…” aua na te puipui i tatou. Ia faatino taga o le pese e 

faatatau i upu, ia iloa e le fanau le malosi o lo latou Atua na te puipui i latou.  

Ia talanoa i fanau i le eseesega o talita. Ia faatusatusa talita malo e fai i laupapa ma talita vaivai e fai i pepa atigipusa. Ia e 

faailoa i tamaiti e i ai talita malolosi e i ai foi talita vaivai, e i ai talita laiti e i ai foi talita lapopoa. Fai atu i tamaiti o le 

Atua o le talita malosi ma le telē na te puipuia i tatou.   

Ia fai se tatalo: (Pray) 
Ia uulima ma punonou faatasi faataitai i tamaiti. Ia tatou tatalo Le Atua e, o oe lava o lo matou talita matou te faamoemoe 

atu ia te oe,  e te puipui mai i matou i aso uma o lo matou ola i aso uma Amene! 

 

************************************************************************************ 

Me 05, 2019   (Laupama) 

Mataupu 30: O le Atua o loôu Malosi. (God is my Strengh)  

Ieremia 32:17-23, Iopu: 37, 38. 

Sini: O le Atua o le malosi lava ia, e mafai foi ona ia faia soo se mea. 

 

Fuaiupu tauloto: Aue! Le Alii e le Atua, faauta o oe na faia le lagi ma le lalolagi i lou malosi tele…Ieremia 32:17 

Memory verse: Jeremiah 32:17 ah, Sovereign Lord, you have made the heavens and the earth by your great poweré 

 

O le Fesoasoani mo le Faiaoga. 

Lesson Plan and Methods 

 
O mea e manaôomia: (supplies) 

Taga lapisi (rubbish bags) atigi pusa laiti ma lapopoa, o le tagamea, faaoga foi isi mea na faaoga i isi lesona. 

Faamatalaina o le lesona 

Ia taumafai ona faafaigofieina le mataupu, aveane le fanau e faanonofo faataliolio i ou luma. Ia uu i luga le Tusi Paia ma e 

faapea atu: O le Tusi Paia o le Upu mai le Atua. Ua faapea mai le Tusi Paia “o le Atua o le malosi lava ia, e pule o ia i 

mea uma, e mafai foi ona ia faia soo se mea”. (fai faatolu). 

O le mataupu i lenei taeao ua fuafuaina ina ia faamalosia le fanau ina ia faaosofia o latou mafaufau ina ia faatino mea ua 

latou faalogo i ai. Ia filifili foi e lau susuga se nofoaga e tatau ona fai ai le mataupu ae maise foi le tulaga o le tau. 

 
Faatinoina o le Lesona (Learning Activities). 

Ia faaogaina o latou maso (use those muscles!)  e sii ai mea mama ma mea mamafa, e pei o le taga tagamea (laundry bags) 

poo atigi pusa foi ua faatumu i ni meataalo. Ia lagona e le fanau lo latou malosi e si‟i ai ma u‟unaina ai taga ma atigipusa e 

tusa ma lau faatonuga. 

Fesili i tamaiti: O ai o outou e malolosi? E mafai la ona faaali mai i le faiaoga o outou mas?. O le atigi pusa lenei e 

mamafa ia tatau ona faaogaina uma ou maso e u‟unaina ai.  

Faiaoga: Ou te manao la ina ia taitasi ma faaali mai o outou maso i le si‟iina o le taga lea. (patipati pe a si‟i e le tamaiti le 

taga faaali i ai foliga ofo)  Ia luitauina i latou ina ia tofutofusia ma lagona le faaogaina o latou maso e tulei ai ma si‟iina o 

tagamea. 

Ia taumafai ona tuueseeseina taga mama ma taga mamafa, faasino i ai taga mama e faigofie ona si‟iina, ae maise foi taga 

mamafa e faigata ona si‟i ona o le tele o lavalava o loo i ai i totonu. Ia tatau ona faaogaina lou malosi atoa e si‟i ai le taga 

mamafa. Tamaiti ua faapea mai le Tusi Paia “o le Atua o le malosi lava ia”. E matua malosi lava e sili atu lona malosi ia te 

oe e sili atu foi lona malosi ia te a‟u. O le Atua o le malosi lava o ia, e mafai ona ia faia soo se mea. 

Faaali i le fanau mea e leai se malosi o i ai, e pei o pepa, atigi pusa, o nusipepa, o meli ua le faaogaina. ( tufatufa i tamaiti 

pepa ia u‟u lima lua ma tuu i luga, ma e faapea atu i ai, ia faaoga lou maso e sasae ai le pepa.) Ia faamafiafia foi pepa ma 

tufatufa atu i tamaiti e fai i ai e sasae. Ia e faapea atu e tusa lava pe ete faaogaina lou malosi atoa e le mafai lava ona e 

sasaeina le pepa, ona e lē lava lou malosi! Ae mafai e le Atua aua o ia o le malosi uma lava.  Na te pulea mea uma e 

mafaia foi ona fai o soo se mea. 

Faaali i tamaiti ata o mea e malolosi ma ata o mea e leai se malosi! Ata o le taavale, ata o le laulau, ata o le vaa, polo, 

paluni, nusipepa ma isi. 

Ia e faiatu:  o le taavale o le mea malosi (tu i luga) tu‟u i luga le polo ma e faapea atu e malosi le polo (e leai, e leai se 

malosi i le polo) ae a le laulau lea, ioe! e malosi le laulau, ae a le paluni leai e leai se malosi o i ai (ma faasolosolo ai lava)  

Ia e fai atu i tamaiti: O le Atua o le malosi lava ia, e malosi atu nai loo le taavale, e malosi atu nai lo le laulau, e malosi 

atu nai loo le falesa, e malosi atu le Atua i soo se mea lava i lenei lalolagi, aua na ia faia mea uma e pule foi o ia i mea 

uma. 

Ave le fanau i fafo; fesili i ai o a mea tatou te mafai ona fai, e mafai ona tatou felelei faapei se vaalele, (fai faatasi) e mafai 

ona tatou osooso faapei se lane (oso faatasi) e mafai ona tatou oso faataliolio (fai faatasi) e mafai foi ona e fusi le isi 

tamaititi (fai faatasi) o mea ia tatou te mafaia. 

Ae o a la mea e mafai e le Atua ona fai? E mafai e le Atua ona faia o soo se mea. E mafai e le Atua ona faaoso a‟e le la i 

le taeao. e mafai e le Atua ona faatimu le aso, e mafai e le Atua ona tuu manulele i le ea, e mafai foi e le Atua ona siitia 

mauga tetele ma le sami lautele, e mafai foi ona faafofoga mai le Atua pe a tatou tatalo, e mafai foi e le Atua ona aumaia 

le ea o loo tatou manavaina. O le Atua o loo pule aoao i soo se mea, e mafai foi e ia ona faia o soo se mea, aua e malosi 

silisili ese lava o ia. 

Ia usuina le Pese “o le Atua e Paia e malosi e matautia” manaia foi pea fai taga o le pese. 

Fai le tatalo e faaiu ai le mataupu:  

Ia uulima faatasi ma le faiaoga, ia fai se tatalo ma faapea atu: Lo matou Atua e, o oe lava o le malosi silisiliese, e te pulea 

foi mea uma lava o lenei lalolagi, e te mafaia foi ona faia o soo se mea matou te mananao i ai, Faafetai i lou alofa mai ia 

tei matou. Amene. 

 

 

Me 12, 2019 

Mataupu 31: E i ai le Atua i soo se mea. (God is every where) (Toetu) 

Tusi Faitau: Salamo 139:7-10. 

Manatu Autu: E i ai le Atua i soo se mea, e i ai le Atua faatasi mai tatou. 

 

Fuaiupu tauloto: Ou te alu ea ifea ai lou Agaga? Ou te sola ea ifea ai ou luma?...”Salamo 139:7 

Memory verse: Psalm 139:7 Where can I go from your Spirit? Where can I flee from you presence? 

 

Fesoasoani mo le Faiaoga: 

Lesson Plan and Methods 

 
Ia manatua o le fanau e laiti ia faafaigofie le faiga o le mataupu. Ia faanonofo tamaiti i luga o se fala poo le kapeta, ia 

fa‟aafali‟o i ou luma. Ia tuu i luga le Tusi Paia ma e faapea atu “o le Tusi Paia o le Upu a le Atua”. Ua fai mai le Tusi Paia 

“e i ai le Atua i soo se mea, e faatasi mai foi o ia ma i tatou”. (ia fai faatolu) 

O le mataupu i lenei taeao ia uunaina ai pea le moni o Afioga a le Atua, ma ia atiinaa‟e ai o latou mafaufau e faatino o 

latou mafaufauga i mea ua latou vaai ma faalogo i ai. Ia filifili e lau susuga le faatinoina o le mataupu e talafegai ma le 

nofoaga ae maise le tulaga o le tau.   

 

Mea e manaomia (supplies) O se laulau lapoa, paper plates, markers 

Ia matua faamalamalama i le fanau le i ai o le Atua i soo se mea e faapei o luga o le laulau, o lalo o le laulau, o autafa o le 

laulau.  

 

O le faamatalaina o le lesona; 

Ia e faapea atu i tamaiti: Lalo: totolo i lalo o le laulau. Luga: oso i luga o le laulau. Autafa: tu i autafa o le laulau. 

E faapena foi le Atua e i ai o ia i soo se mea. 

 
Taaloga 1: Peek-a-boo!  Ia faaogaina o latou lima e pupuni ai o latou mata. Ia fesili i ai. O fea o i ai ____________(le 

igoa o le tamaititi). E mafai ona vaai i ai le Atua, ioe! aua o lo iinei le Atua. Peek-a- boo God see you, God is with you. 

Ia fesili i tamaiti poo fea o i ai le Atua? Where is God? (ia aveane ni pepa plates ma tusia ai foliga eseese e pei o le fiafia, 

foliga faanoanoa, foliga ita ma foliga fefe). 

Fai i tamaiti: O fea o i ai le Atua pea e fiafia (faaali foliga fiafia) O loo i ai le Atua ma oe. O fea o i ai le Atua pea e 

faanoanoa? (faaali foliga faanoanoa) O loo i ai le Atua ma oe. O fea oi ai le Atua pe a e fefe? (faaali foliga fefe) O loo i ai 

le Atua ma oe, aua o loo i ai o ia i soo se mea. O loo i ai o ia faatasi mai tatou. 

Taaloga 2: (Hide-and-Seek) e faigofie ona malamalama le fanau i le taaloga, vaevae i vaega e lua ona o lea o le isi vaega 

e lalafi. Ona valaau lea o igoa a le vaega o loo lalafi, ma faapea atu i ai e silafia e le Atua i tatou taitoatasi faatasi ai ma o 

tatou igoa, tusa lava pe tatou te lalafi, aua o loo i ai o ia i soo se mea. (faasolo le isi vaega) 

Taaloga 3: O Nusipepa: ia taataai faalapotopoto nusipepa ma faaputu i se faaputuga tele. Ona fai lea i le fanau e faataape i 

soo se vaega o le fale. Ona e faapea atu lea i tamaiti soo se mea lava e taape i ai nusipepa e faapena foi le Atua e i ai o ia i 

soo se mea. E i ai foi o ia mai tatou. 

Faanonofo le fanau i luga o le laulau, ave i ai ni a latou snacks; ona faitau lea o le Salamo e 139 fuaiupu 7-10 a uma ona e 

faapea atu lea “le Atua e,  e te i ai lava i soo se mea, ia faafetai lava mo lou auai mai ia tei matou”. 

Fai se Pese: “Thank you Lord for saving my soul” usuina ia lagona e le fanau o loo i ai le Atua faatasi mai latou. 

Fai se tatalo: Ia uulima faatasi le fanau ma faiaoga ma fai se tatalo puupuu ia faapea atu: Faafetai lo matou Tama i lou 

faatasi mai i taimi uma, faafetai i lou alofa mai. Faafetai ete auai ma o matou matua, aiga ma uo.  Amene. 



48 
 

 
 

************************************************************************************************** 

Me 19, 2019 

Mataupu 32: E le liu lava le Atua.   (God Never Changes)  

Tusi Faitau: Roma 8: 35-39 
Sini: Ia iloa e tamaiti e tumau lava le Atua e faavavau. 

 

Fuaiupu tauloto: Eperu 13: 8. “O Iesu Keriso e le liu lava ia, o ananafi, o le aso…” 

Memory verse:  Hebrew 13:8 Jesus Christ is the same yesterday, today and forever. 

 

O le tumau poo le tutumau o se mea lelei lea mo le fanau. O le aoaoina le fanau i le tasi o natura o le Atua o le lē suia lea.  

E tele lava mea o lo tatou olaga e fai ma sui, o tagata e faasolo ina matutua, e fai a tatou uo ma o ese atu, e tele foi ina 

tatou suia a tatou fuafuaga i lea aso ma lea aso. Ae peitai o le Atua ma ona uiga “e le suia pe liu lava”. O le tasi lea o 

natura o le Atua ina ia malamalama ma faamausali ai o latou faatuatua. O le a tatou talanoaina lenei lesona ma le fiafia ma 

le faafetai. (Ao lei amata ina lenei lesona ia faitau lau susuga ma faamasani i tusi nei. Malaki 3:6, Roma 13: 35-39.) 

O mea e manaomia:  O pepa mo a latou galuega, o vali ma se seleulu. O lou ata ao e laititi. 

Supplies: A copy of the activities sheet for each child, crayons, and scissors. Pictures when you were young  

O manatu e faataua: ( major points:) 

 *E leai se mea e tumau i lenei lalolagi) 

 *E le liu lava le Atua 

 *E alofa le Atua ia tei tatou (po le a lava le tulaga o le tagata)  

 

\Faamatalaina o le lesona:   

O le a tatou talanoaina i lenei taeao suiga o mea tatou te vaaia. Aua e tele lava ina tatou iloa ma vaaia suiga e le gata i 

meaaola ae maise foi laau. Ia tatou mafaufau i meaola ma laau latou te tutupu ma lauolaola e mavae atu lea tausaga ona 

tatou iloa lea le suiga. E oo lava i le tagata e pei oi tatou, tatou te tutupu ma avea ma tagata matutua. ( faaali i tamaiti lou 

ata ao e laititi) o le Atua e le  liu lava o ia. Ae peitai le tagata e le tumau i se mea e tasi aua e famoumoua‟i. Ua fai mai le 

Tusi Paia o Iesu Keriso e le liu mai ananafi o le aso seia oo i le faavavau. (ia fai faatolu mai )    

E alofa le Atua ia tei tatou, e leai lava se mea na te mafaia ona tuueseina i tatou mai le alofa o Iesu Keriso, ua matua leai 

leai lava.  E mafai la ona faaali mai ou foliga fiafia? (faatali sei faaali mai o latou foliga fiafia) E mafai ona faaali mai 

foliga ita poo foliga faanoanoa? (faatali mo sina taimi ) E alofa le Atua ia tei tatou pea tatou fiafia e alofa mai foi le Atua 

ia tei tatou pea tatou faanoanoa. E le suia lava le Atua tusa lava pe o le a mea e tutupu io tatou olaga.  Sei  tatou tatalo i le 

Atua aua e le suia lava o ia mai le amataga seia oo i le gataaga. 

Tatalo: Lo matou Atua e, faafetai atu ona e lē mafai lava ona suia lau afio i mea e tutupu io matou olaga. Faafetai aua e te 

alofa mai pea ia tei matou i aso uma o lo matou olaga. Amene. 

Fesoasoani mo le faatinoina o le lesona: 

Ia  tufatufa pepa (activity papers) ia tofu tamaititi, ia tusi le ata o le la i luga o atumauga. Ia faasusulu ave o le la agai i 

lalo. Ia ave vali latou te valivaliina ai le ata o le la ma ona ave malolosi.  Ia faatagaina le fanau e tipi a latou ata. Ia 

faapipi‟i i le potu pe ave foi i aiga.  A maea ona fa‟alaina lea o tamaiti i le puipui o le potu.  Faamanatu le fuaiupu tauloto: 

Eperu 13: 8 ”o Iesu Keriso e le liu lava ia mai ananafi o le aso seai oo i le faavavau.” Ia ave ese laulau ma nofoa o le potu 

ma ia faataitai i tamaiti le osooso i luma.. “O Iesu e le liu” faifaatasi  o ananafi “oso” o le aso “oso” seia oo i le faavavau 

“ia faalapoa lava le oso” Ia faamanatu i le fanau o le faavavau e le nao nei ma taeao, ae o taeao seia oo lava i le 

gataaga.  

****************************************************************************************** 

 

Me 26, 2019 

Mataupu 33: Ia Faafetai i le Atua. (Thank you God) Aso Tina  

Tusi Faitau: Salamo 100:3-5 

Sini: Ia malamalama le fanauiti ma latou faafetaia le Atua i mea uma ua latou maua. 

 

Fuaiupu tauloto: ñAua e lelei  le Alii e faavavau lava lona alofa” Salamo 100:5 

Memory verse: Psalm 100:5 “For the Lord is good and his love endures forever” 

 

Fesoasoani mo le Faiaoga:  

Lessson Plan and methods 

 

O nea e manaomia: (supplies) Tusi Paia, o se faata, ata o latou aiga, penivali, pepa, penitala. 

Ia faafetaia i le Atua ona o oôe ma aôu. 

O le fanauiti lava e tatau ona faafaigofie le lesona ina ia fiafia ma gauai i ai. Ia faanonofo le fanau i luga o le kapeta mama 

poo ni nofoa foi, ia nonofo fa‟aafali‟o ma faasaga mai ia te oe. (alu ane leisi faiaoga e nonofo faatasi mai ma tamaiti). Ia 

uu i luga lau Tusi Paia ma ia e faapea atu i tamaiti “O le Tusi Paia o le Afioga a le Atua”. Ia tatou faafetaia le Atua i mea 

uma lava. (ia fai ni taga ma sisii i luga ou lima). O le mataupu i lenei taeao ua aumai ina ia talitonuina ai pea le faamaoni o 

le Atua, ma ia atiinaa‟e o latou mafaufau ina ia faatino mea o le a faalogo i ai i lenei taeao.  

 

Faamatalaina o le lesona 

Ia e faiatu:  O fea o i ai lou ulu? Na faia e le Atua lou ulu! Ia faafetaia le Atua ona o lou ulu. O fea lou isu? Na faia e le 

Atua lou isu! Ia faafetai i le Atua ona o lou isu! [Ia faataitai io latou mata, gutu, laualaufaiva, o taliga, o le manava, o 

tamaitamailima ma tamaitamaivae.] Ua e faia a‟u le Atua e! Ia faafetai ona o a‟u! Ia fai faatasi uma lava “Faafetai le Atua 

ona o a‟u” (matou). 

Faafetai i le Atua ona o lou Aiga! (Thank You, God, for My Family! 

Faatinoga: Ia tusi le lima i tagata taitasi i totonu o le ata.  Ia e faiatu: ua foaina mai e le Atua tama moi tatou, e tofu lava i 

tatou ma tama. Ia faafetai i le Atua ona o tama. Ua foaina mai foi e le Atua tina moi tatou e tofu lava le tamaititi ma le 

tina. Ia faafetai i le Atua ona o tina! Ua foaina mai foi e le Atua lou uso ma lou tuafafine/tuagane laititi. Ia faafetai le Atua 

ona oi latou. Ua foaina mai foi e le Atua a tatou uo e pei ________(tau le igoa) Ua foaina mai e le Atua a tatou uo, o tatou 

aiga. Ia faafetai i le Atua ona oi latou. 

 Faafetai i le Atua ona o le Foafoaga! 

Faatinoga: Ia ave tamaiti i lenei taeao i fafo e faamatamata i mea na faia e le Atua Ia e faiatu: Ia vaavaai i laau! Na faia e 

le Atua laau. Ia faafetai i le Atua ona o laau! (Ia faasolo ane i le lagi, o fugalaau, o le mutia, o ao, o iniseti eseese, ma isi 

lava mea e vaaia) Ia tatou faifaatasi “Faafetai le Atua” 

 Faafetai i le Atua ona o lanueseese! 

Faatinoga: Ia tofu le tamaititi ma le penivali ma le pepa ia tuu i ai se taimi e tusi ai ata lanu eseese ia atagia mai ai 

galuega a le Atua.  

Ia e faiatu: Ua foaina mai e le Atua lanueseese, tatou te valiina ai ata eseese felanulanua‟i mo le Atua. Ia faafetai i le Atua 

ona o lanueseese o le foafoaga.  

 

Faafetai i le Atua ona o le Tusi Paia 

 

Ia e faiatu: o le Tusi Paia lenei o le Upu a le Atua, ua foaina mai e le Atua moi tatou. Faafetai le Atua ona o le Tusi Paia! 

Faatinoga: Ia faitau le Salamo 100:3-5 Ia iloa e le fanau le Alii o le Atua.O ia lava na faia i tatou, ua fai foi i tatou mona; 

oi tatou o lana  fanau, o mamoe o lana lafumamoe. Ia tatou ulu atu i ona faitotoa ma le viiga ma viia lona suafa. Aua e 

lelei le Atua, e faavavau lava lona suafa, o lona faamaoni foi e faavavau. 

Ia e faiatu: E lelei lava le Atua! Faafetai le Atua ona o lou faatasi mai. 

Fai se Tatalo e faaiu ai le mataupu 

Ia uulima ma punnonu faatasi ma faapea atu: Ia tatou faafetai i le Atua ona o mea uma lava, faafetai le Atua ona o le ola 

ua foaina mai ia tei tatou, faafetai le Atua ona o lau Tusi Paia, faafetai le Atua ona o lau Ekalesia, faafetai le Atua ona o 

lou faatasi mai! Amene 

Iuni 02,2019 

Mataupu 34: E alofa le Atua i loôu Aiga (God loves my Family) 

Tusi Faitau: Kenese 18:10-15 

Sini: Ia iloa e le fanau e tausi e le Atua o tatou aiga 

 

Memory Verse: Psalm 127:3 Children are a gift from God… 

Fuaiupu tauloto: Faauta o fanau o le tofi lea mai le Alii…Salamo 127:3        

 

Fesoasoani mo le Faiaoga: 

Lesson Plan and Methods 

 

I soo se tamaititi lava e taua ia te ia lona aiga, e talanoa lava o ia i lona aiga i soo se mea e alu i ai. E latou te lē o 

iloa foi e i ai eseesega o aiga uma. O le lesona i lenei Aso Sa e aoao ai le fanau pe faapefea ona tuufaatasia e le 

Atua aiga, ina ia alofa le tasi i le tasi. O tototnu o aiga o loo i ai matua ma fanau e i ai foi o latou tiute eseese. O 

totonu o aiga e taua uma lava tagata. Ia aoaoina le fanau io latou tiute i le aiga ma ia malamalama le fanau i le 

alofa o le Atua io latou aiga:  Ia tatau foi ona latou fealolofa ai. Ia suesue lau susuga a le faiaoga ma e faamasani 

i tusi ma fuaiupu nei. Kenese 2:24, Salamo 127:3, Efeso 6:1-4, ae e te lei alo atu mo lau mataupu 

Manatu ia faatauaina: 

*E silafia ma agalelei mai le Atua io tatou aiga.  

*O fanau o le meaalofa mai le Atua.  

*Ia usiusitai tamaiti io latou matua.  

*Ia tausi ma alolofa faamaoni matua ia latou fanaua. 

 

Faamatalainao le lesona: 

O le tala ia Aperaamo, o Sara ma Isaako! I aso lava ia ua leva na i ai se tamaloa e igoa ia Aperaamo, o lona toalua e igoa 

ia Sara, sa nonofo foi laua i tausaga e tele lava ae le‟ maua lava se la fanau. I le tasi aso na folafola ai e le Atua se tama 

tane o le fanau mai ia tei laua tusa lava pe ua matutua o la soifua.(e 100 tausaga o Aperaamo ae 90 tausaga o Sara) E iu 

lava o se mea e lei tupu muamua ae na talitonu lava Aperaamo ma faatuatua i le Atua e tusa ma ana folafolaga. E lei umi 

lava ae fanau loa le tama ma faaigoa ia Isaako, ma na faamanuia foi le Atua i le aiga o Aperaamo. E faapena foi ona alofa 

ma faamanuia mai le Atua io tatou aiga. 

O le tala i le aiga o Aperaamo, o Sara ma Isaako. O ai tagata o lou aiga? (ia tutulai uma tamaiti ma faailoa ane tagata o 

latou aiga).E silafia e le Atua o tatou aiga? (Ioe) E silafia e le Atua tagata uma io tatou aiga?(Ioe). Pe tausi i tatou e le 

Atua? (Ioe). E tausi e le Atua tagata o tatou aiga? (Ioe). E alofa le Atua i tagata taitoatasi e aofia ai tama, tina, uso ma 

tuafafine/tuagane.  

O tamaiti o le meaalofa mai le Atua. Ua taua mai e le Tusi Paia o “tamaiti o le meaalofa mai le Atua” O loo faapea mai foi 

le Tusi Paia ua tuufaatasia e le Atua aiga e aofia ai tama ma tina ua foaina mai foi e le Atua tamaiti mo aiga taitasi, e pei 

ona foaina e le Atua le tama o Isaako i le aiga o Aperaamo ma Sara. Ua fai mai le Tusi Paia “o tamaiti o le meaalofa mai 

le Atua” Tamaiti oe mafaufau o oe o se meaalofa mai le Atua? (ioe o oe o le meaalofa mai le Atua mo aiga.) Ia tatau ona 

tatou usiusita‟i io tatou matua. Oa nisi mea e fai i totonu o aiga? (ia ave le avanoa i tamaiti e faamatala ai tagata taitoatasi 

ma lana mea e fai).  E tofu lava le tagata o le aiga ma mea e fai i aso taitasi.. E silafia la e outou e i ai foi o outou tiute e fai 

i totonu o aiga?. O le mea la e fai e le tamaititi o le usita‟i. O le a le uiga o le upu Usita‟i? (o le usitai o le faia lea o 

faatonuga e fai mai e matua. {aumai ni faataitaiga}  O le tiute o matua o le tausi lea ma alolofa i fanau. 

Tatalo:  Faafetai le Atua ona o matou aiga, faafetai ona o matua, faafetai ona o uso tuagane/tufafine ia faatumauna le 

alofa i totonu o lo matou aiga! Amene. 

Fesoasoani mo le faatinoina o le Lesona: Ia saunia e lau sususga ni pepa e tusi ai le autu o le Aso “o tamiti o le meaalofa 

mai le Atua” Salamo 127:3 ia tufatufa i tamaiti e tusi ai tagata o lona aiga, ia fesoasoani lau susuga i le tusiaina o igoa o 

tagata. Ia faatatau lava i le aofai o le vasega,  Ia taitasi tamaiti ma faailoa tagata o lona aiga ma faasolo ane uma i luga. A 

maea ona alu lea o le tamaititi ma ave le ata i lona aiga. 

 

***************************************************************************************** 

 

Iuni 09, 2019 (Penetekoso) 

Mataupu 35: O le Alofa o le Atua i tamaiti. (God loves the little children) 

Tusi Faitau Ioane 3:16. 

Sini: Ia lagona e le fanau le alofa o le Atua, e silafia foi e le Atua soo se mea 

 

Memory Verse: 1 John 4:8b … God is love. 

O le fuaiupu tauloto:O le Atua o le Alofa lava o ia. 1 Ioane 4:8. 

 

Faasoasoani mo le Faiaoga; 

Leson Plan and methods 

 
Ia saunia lelei oe le faiaoga, ia faagalo leaga ma faamama lou mafaufau i mea na tutupu o le vaiaso ae ete lei tulai i   luma 

o tamaiti. Ia inu si ipu ti o le taeao ma ia manatua ia lagona muamua le lesona ae ete lei tau atu i le fanau. Ia e faitau 

fuaiupu o tusi nei ae ete le‟i amataina le Lesona:  Salamo 139:13, Ioane 3:16, 1Ioane 4:8, ma le Eperu 13:8, Luka 12:7 “… 

e faitaulia uma e le Atua laulu o tatou ulu” 

O mea e manaomia: O le selu, o pepa, vali, seleulu 

Supplies:   A hairbrush or comb of your own.  

 

O Vaega e faataua(major points:) 

*E silafia e le Atua lou tagata. 

* E silafia e le Atua loôu nei tagata atoa.  

*E alofa le Atua ia te aôu.  

*O le Atua o le Alofa lava ia.  

*E le liu lava lona Alofa. 

 

O le faamatalaina o le lesona 

 
E toafia i tatou e i ai uso ma tuafafine? Na e iloa i latou ae ete lei fanau mai? Ioe/Leai! (o nisi e matutua a‟o nisi e laiti) Na 

silafia e le Atua i tatou ae tatou te lei fananau mai, e oo mai lava i le taimi nei, e silafia uma lava e le Atua i tatou. Fesili i 

tamaiti, O ai o outou e iloa lelei a‟u? (masalo e le iloa uma oe e tamaiti) Ae peitai e silafia lelei lava i tatou e le Atua, aua e 

sili lona iloa nai lo se isi lava. 

Ia faaali le selu ma e faapea atu, tou te le iloa pe fia laulu i lo‟u ulu, e faigata foi ona faitau, a  mafai  foi e uma ane ua 

toulu le tele o isi laulu. E mafai ona e vaai mai i le selu ua toulu isi laulu. O lona uiga e le mafai, le mafai lava ona 

faitauina o tatou laulu. Ae peitai e silafia uma e le Atua o tatou laulu io tatou ulu! (e silafia foi e ia soo se vaega o tatou 

tino ma soo se mea lava. Fai mai le tusitala o Luka “e silafia uma e le Atua laulu io tatou ulu”   

O ai e alofa i lona tina? O ai seiloga e faia e le tina se mea lelei ona alofa lea i ai? Ae peitai e alofa pea lava pea le Atua ia 

tei tatou e pei ona foai mai lona atalii e toatasi.  Ioane 3:16  

O le Atua o le Alofa lava o ia e le liu o ia mai ananafi seia oo i le gataaga. I le Eperu e 13:8 o loo faapea mai “o Iesu 

Keriso e le liu lava o ia mai ananafi o le aso e oo foi i le faavavau” O le Atua e le mafai ona suia e faapea foi lona alofa. E 

alofa pea lava pea o ia moi tatou, e finagalo o ia ina tatou oo uma i le lelei.  

 

Tatalo: Le Atua e, matou te faafetai i lou alofa ia tei matou, e le o liu foi lou alofa i aso uma , faafetai i lou sisila mai ma e 

tausi ia tei matou Amene. 

 

Fesoasoani mo au sauniuniga:  ia tusi ni ata o le fatu e fuafua lava i le aofai o le vasega, ia tusi ai upu “E ALOFA LE 

ATUA IA TE A‟U” ia faaavanoa le pito i lalo e tusi ai o latou igoa. Ao faia le vasega ia tufatufa i ai le ata o le fatu e tusi 

ai o latou igoa, manaia foi pe a valivaliina o latou ata, ia taitasi ma faaali lona igoa ma ia ave io latou aiga pea uma le 

Aoga Aso Sa.  

Ia fai le Pese: “Jesus loves a litte children, all the children of the world”  ia pati pati ma faapa o latou lima ma savavali 

faataamilomilo. Ia e faiatu i tamaiti upu ia “GOD” “IS” LOVE” “E ALOFA” “LE” “ATUA” ma osooso faataamilomilo ai 

lava.  

 

****************************************************************************************** 

 

 

 


